ԱՄՓՈՓԱԹԵՐԹ
«Բազմաբնակարան շենքի կառավարման մասին» օրենքում փոփոխություններ և լրացումներ կատարելու մասին» և     «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքների նախագծերի   
	1.ՀՀ տարածքային կառավարման և ենթակառուցվածքների նախարարություն
	05.05.2023թ.

	
	NԳՍ/14.1/12696-2023

	Քննարկելով «Բազմաբնակարան շենքի կառավարման մասին» օրենքում փոփոխություն և լրացումներ կատարելու մասին» ՀՀ օրենքի նախագծի լրամշակված տարբերակը՝ հայտնում ենք, որ մեր 30.09.2022թ. №ԳՍ/14.1/26162-2022 գրությամբ ներկայացված հարցադրումներն ըստ էության չեն պարզաբանվել:


Այսպես, նախագծի բովանդակությունից չի երևում, թե բազմաբնակարան շենքի կառավարման բնագավառում պետական կառավարման համակարգի որ մարմինն է իրականացնելու պետական քաղաքականությունը, և Երևան համայնքում որ մարմինն է իրականացնելու նախագծով տարածքային կառավարման մարմնին վերապահվող լիազորությունները:
	Ընդունվել է:
Նախագծում կատարվել են առաջարկվող հստակեցումները:


	

	2. ՀՀ ֆինանսների նախարարություն
	04.05.2023թ.

	
	N 01/11-4/8794-2023

	ՀՀ ֆինանսների նախարարությունն ուսումնասիրել է «Բազմաբնակարան շենքի կառավարման մասին» օրենքում փոփոխություն և լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքների լրամշակված նախագծերը և հայտնում է, որ առաջարկություններ և դիտողություններ չունի։
	Ընդունվել է ի գիտություն:
	

	3. Քաղաքաշինության, տեխնիկական և հրդեհային անվտանգության տեսչական մարմին
	02.05.2023թ.

	
	N ՔՏՄ/11.03/8946-23

	   Ի պատասխան Ձեր 21․04․2023 թվականի N 01/13/4891-2023 գրության՝ կապված «Բազմաբնակարան շենքի կառավարման մասին» օրենքում փոփոխություն և լրացումներ կատարելու մասին», ինչպես նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ կառավարության որոշման նախագծի վերաբերյալ առաջարկությունների ներկայացման հետ, տեղեկացնում եմ, որ  ՀՀ ՔՏՀԱ Տեսչական մարմինը առարկություններ և դիտողություններ չունի։
	Ընդունվել է ի գիտություն:

	4. ՀՀ ներքին գործերի նախարարություն
	02.05.2023թ.

	
	N 43/21/53931-23

	      Ի պատասխան Ձեր 20.04.2023թ. թիվ 01/13/4891-2023 գրության՝ ՀՀ ներքին գործերի նախարարությունում քննարկվել են «Բազմաբնակարան շենքի կառավարման մասին» օրենքում փոփոխություն և լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքների նախագծերը, որոնց վերաբերյալ առարկություններ և առաջարկություններ չկան: 
	Ընդունվել է ի գիտություն:
	

	5. ՀՀ Կադաստրի կոմիտե
	27.04.2023թ.

	
	N ՍԹ/5509-2023

	   Ի պատասխան Ձեր 2023 թվականի ապրիլի 20-ի N 01/13/4891-2023 գրության՝ հայտնում ենք, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունենք, իսկ «Բազմաբնակարան շենքի կառավարման մասին» ՀՀ օրենքի (այսուհետ՝ Օրենք) նախագծի (այսուհետ՝ Նախագիծ) վերաբերյալ ունենք հետևյալ առաջարկությունը. 

   Նախագծի 4-րդ հոդվածով նոր բովանդակությամբ լրացվող Օրենքի 28.1-ին հոդվածի 3-րդ կետում «սույն օրենքով նախատեսված բաժնեմասով:» բառերը փոխարինել «ՀՀ քաղաքացիական օրենսգրքով նախատեսված բաժնեմասով:» բառերով, քանի որ տվյալ օրենքով բաժնեմասի հաշվարկման կարգ նախատեսված չէ:
	Ընդունվել է:

Նախագծի 4-րդ հոդվածով նոր բովանդակությամբ լրացվող Օրենքի 28.1-ին հոդվածի 3-րդ կետում կատարվել է առաջարկվող փոփոխությունը:



	6. Երևանի քաղաքապետարան


	24.05.2023թ.

	
	N01/87791-23

	Ի պատասխան Ձեր՝ 2023 թվականի ապրիլի 20-ի թիվ 01/13/4891-2023 գրության, Բազմաբնակարան շենքի կառավարման մասին օրենքում փոփոխություն և լրացումներ կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքների նախագծերի փաթեթի վերաբերյալ հայտնում ենք հետևյալը. 

1. «Բազմաբնակարան շենքի կառավարման մասին» օրենքում փոփոխություն և լրացումներ կատարելու մասին» օրենքի նախագծի (այսուհետ՝ Նախագիծ) 3-րդ հոդվածով «Բազմաբնակարան շենքի կառավարման մասին» օրենքի (այսուհետ նաև՝ Օրենք) նոր խմբագրությամբ շարադրվող 21-րդ հոդվածի 3-րդ մասով առաջարկվում է նախատեսել, որ բազմաբնակարան շենքի կառավարման բնագավառում տեղական ինքնակառավարման մարմիններն իրականացնում են նույն մասի 1-4-րդ կետերով  նախատեսված լիազորություններն, ինչպես նաև «Տեղական ինքնակառավարման մասին», «Երևան քաղաքում տեղական ինքնակառավարման մասին» օրենքներով և նույն օրենքով սահմանված այլ լիազորություններ:

Նախագծի 3-րդ հոդվածով Օրենքի նոր խմբագրությամբ շարադրվող 21-րդ հոդվածի 3-րդ մասի 1-ին կետով նախատեսվում է, որ տեղական ինքնակառավարման մարմինները քաղաքաշինության բնագավառում իրականացնում են նույն օրենքով նախատեսված հետևյալ լիազորությունները՝ «Քաղաքաշինության մասին» օրենքի համաձայն՝ Հայաստանի Հանրապետության կառավարության կողմից սահմանված կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգի վարումը՝ համայնքի բազմաբնակարան շենքերի մասով, «Բազմաբնակարան շենքի կառավարման մասին» օրենքի 31-րդ հոդվածի 1-ին մասի «բ» կետում նշված նպատակային ծրագրերի շրջանակներում տվյալ համայնքի կտրվածքով նախատեսված աշխատանքների իրականացումը, նույն օրենքով նախատեսված դեպքերում և կարգով ընդհանուր բաժնային սեփականության կառավարումը, նույն մասի 3-րդ կետում նշված՝ ընդհանուր բաժնային սեփականության կառավարման դեպքում՝ բազմաբնակարան շենքի կառավարման բնագավառում իր անունից Հայաստանի Հանրապետության քաղաքացիական օրենսգրքով սահմանված կարգով գործարքների կնքումը, օրենքով սահմանված այլ լիազորություններ:

Վերոգրյալ իրավակարգավորման բովանդակությունից պարզ է դառնում, որ Նախագծով առաջարկվում է տեղական ինքնակառավարման մարմինների համար սահմանել  պարտականություն՝ նախատեսելով, որ տեղական ինքնակառավարման մարմինները համայնքի բազմաբնակարան շենքերի մասով վարում են «Քաղաքաշինության մասին» օրենքի համաձայն՝ Հայաստանի Հանրապետության կառավարության կողմից սահմանած կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգը:

Այս առումով հայտնում ենք, որ՝

«Քաղաքաշինության մասին» օրենքի 10-րդ հոդվածի 1-ին մասի 18-րդ կետի համաձայն՝ Կառավարությունը քաղաքաշինության բնագավառում՝ սահմանում է ուժեղացման ու վերակառուցման և քանդման ենթակա վթարային բնակարանային ֆոնդի հիմնախնդիրների կանոնակարգման պետական քաղաքականությունը, բնակարանային ֆոնդի ուժեղացման և վերակառուցման կամ քանդման դեպքում՝ այդ ֆոնդից քաղաքացիների ժամանակավոր վերաբնակեցման կարգը, բնակարանային ֆոնդի տեխնիկական վիճակի հետազննությունների անցկացման և հետազննության արդյունքով տրված եզրակացությունների վարման, բնակարանային ֆոնդի տեխնիկական վիճակի վերաբերյալ տեղեկատվական համակարգ ստեղծելու կարգերը:

«Քաղաքաշինության մասին» օրենքի 10.1-րդ հոդվածի 1-ին և 3-րդ մասերի համաձայն՝ քաղաքաշինության բնագավառի պետական կառավարման լիազոր մարմինը Քաղաքաշինության կոմիտեն է (այսուհետ՝ կոմիտե): Կոմիտեն իրականացնում է քաղաքաշինության բնագավառում Կառավարության քաղաքականությունը:

«Քաղաքաշինության մասին» օրենքի 10.1-րդ հոդվածի 20-րդ մասի համաձայն՝ Կոմիտեն կազմակերպում և համակարգում է շենքերի անձնագրավորման, սեյսմակայունության ուղղությամբ իրականացվող հետազննական, ինչպես նաև գիտահետազոտական և փորձարարակոնստրուկտորական աշխատանքները:

«Տեղական ինքնակառավարման մասին» օրենքի 42-րդ հոդվածի համաձայն՝ համայնքի ղեկավարը քաղաքաշինության բնագավառում իրականացնում է հետևյալ սեփական լիազորությունները՝ (...) 9) օրենքով սահմանված կարգով վերահսկողություն է իրականացնում շենքերի ու շինությունների նպատակային օգտագործման և պահպանման, կառուցապատողներին տրված ճարտարապետահատակագծային առաջադրանքով, համայնքի քաղաքաշինական կանոնադրությամբ սահմանված պահանջների կատարման նկատմամբ, 18) օրենքով սահմանված կարգով աջակցում է բազմաբնակարան շենքերի կառավարման մարմինների ձևավորմանը: Ապահովում է համայնքի մասնակցությունն այդ շենքերի սպասարկմանը` իր սեփականությունը հանդիսացող բնակարանների քանակին համապատասխան, 20) կազմակերպում է այն բազմաբնակարան շենքերի պահպանումը, որոնք չեն կառավարվում օրենքով սահմանված` բազմաբնակարան շենքի կառավարման մարմնի կողմից, 21) համայնքի կողմից կառավարվող բազմաբնակարան շենքերի պահպանումն իրականացնելու նպատակով, օրենքով սահմանված կարգով, համայնքի ավագանու հաստատմանն է ներկայացնում պարտադիր նորմերի շրջանակներում իրականացվող աշխատանքների համար անհրաժեշտ վճարների չափերը:

Քաղաքաշինության և կոմունալ տնտեսության բնագավառներում Երևանի քաղաքապետի սեփական լիազորությունները նախատեսված են «Երևան քաղաքում տեղական ինքնակառավարման մասին» օրենքի 55-րդ հոդվածում, համաձայն որի՝ Երևանի քաղաքապետը հիշյալ բնագավառում իրականացնում է հետևյալ սեփական լիազորությունները՝ 1) «Քաղաքաշինության մասին» Հայաստանի Հանրապետության օրենքով և այլ օրենքներով, այլ իրավական ակտերով համայնքի ղեկավարին քաղաքաշինության ոլորտում վերապահված լիազորությունների մասով քաղաքային նշանակության քաղաքաշինական գործունեության ոլորտում լիազորությունն իրականացնում է քաղաքապետը, 3) ավագանուն է ներկայացնում վարչական շրջանի ղեկավարի կողմից կառավարվող բազմաբնակարան շենքերի պահպանման նպատակով պարտադիր նորմերի շրջանակներում իրականացվող աշխատանքների համար անհրաժեշտ վճարների չափերը, 7) վերահսկողություն է իրականացնում Երևանի տարածքում գտնվող շենքերի, շինությունների նպատակային օգտագործման և պահպանման նկատմամբ:

Նախագծի 3-րդ հոդվածով Օրենքի նոր խմբագրությամբ շարադրվող 21-րդ հոդվածի 1-ին մասով նախատեսվում է, որ բազմաբնակարան շենքի կառավարման բնագավառում պետական քաղաքականությունն իրականացնում է Հայաստանի Հանրապետության կառավարության լիազորած պետական կառավարման մարմինը, որի իրավասություններն են (...) «Քաղաքաշինության մասին» օրենքի համաձայն՝ Հայաստանի Հանրապետության կառավարության կողմից սահմանված կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգի վարումը՝ հանրապետության բազմաբնակարան շենքերի մասով:

Վերոգրյալ իրավական կարգավորումների վերլուծությունից պարզ է դառնում, որ քաղաքաշինության բնագավառի պետական կառավարման լիազոր մարմինը Քաղաքաշինության կոմիտեն է, որն իրականացնում է քաղաքաշինության բնագավառում Կառավարության քաղաքականությունը: 

«Քաղաքաշինության մասին» օրենքի 10-րդ հոդվածի 1-ին մասի 18-րդ կետից պարզ է դառնում, որ Կառավարությունը քաղաքաշինության բնագավառում՝ սահմանում է ուժեղացման ու վերակառուցման և քանդման ենթակա վթարային բնակարանային ֆոնդի հիմնախնդիրների կանոնակարգման պետական քաղաքականությունը, բնակարանային ֆոնդի տեխնիկական վիճակի հետազննությունների անցկացման և հետազննության արդյունքով տրված եզրակացությունների վարման, բնակարանային ֆոնդի տեխնիկական վիճակի վերաբերյալ տեղեկատվական համակարգ ստեղծելու կարգերը:

Այս առումով նկատի ունենալով «Քաղաքաշինության մասին» օրենքի կարգավորումները, մասնավորապես այն, որ Օրենքի 10-րդ հոդվածի 1-ին մասի 18-րդ կետում նախատեսված կարգավորումներն ուղղված են քաղաքաշինության բնագավառում պետական քաղաքականության իրականացման ապահովմանը և դրանց շրջանակներում ուժեղացման ու վերակառուցման և քանդման ենթակա վթարային բնակարանային ֆոնդի հիմնախնդիրների կանոնակարգմանը՝ հայտնում ենք, որ Նախագծով առաջարկվող «Քաղաքաշինության մասին» օրենքի համաձայն՝ Հայաստանի Հանրապետության կառավարության կողմից սահմանված կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգի վարումը դուրս է տեղական ինքնակառավարման մարմիններին օրենքով վերապահված իրավասությունների շրջանակներից, ավելին այն «Քաղաքաշինության մասին» օրենքի կարգավորումների համաձայն՝ հանդիսանում է քաղաքաշինության բնագավառի պետական կառավարման լիազոր մարմնին վերապահված գործառույթ, որի մասին է վկայում նաև Նախագծով Օրենքի նոր խմբագրությամբ շարադրվող 21-րդ հոդվածի 1-ին մասում նախատեսված կարգավորումը, որով առաջարկվում է հանրապետության բազմաբնակարան շենքերի մասով Հայաստանի Հանրապետության կառավարության կողմից սահմանված կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգի վարման իրավասությունը վերապահել Հայաստանի Հանրապետության կառավարության լիազորած պետական կառավարման մարմնին:

Բացի այդ, նկատի ունենալով վերոգրյալը՝ հայտնում ենք, որ Նախագծով առաջարկվող կարգավորումները հակասում են միմյանց, մասնավորապես, Նախագծով մի դեպքում հանրապետության բազմաբնակարան շենքերի մասով համապատասխան տեղեկատվական համակարգի վարման իրավասությունը վերապահվում է պետական կառավարման լիազոր մարմնին, իսկ մեկ այլ հոդվածով՝ տեղական ինքնակառավարման մարմիններին, մարզպետներին:

Հայտնում ենք նաև, որ ոչ՛ «Քաղաքաշինության մասին» օրենքով, ոչ՛ «Բազմաբնակարան շենքի կառավարման մասին» օրենքով և ոչ էլ այլ որևէ իրավական ակտով սահմանված չեն բնակարանային ֆոնդի տեխնիկական վիճակի վերաբերյալ տեղեկատվական համակարգի վարման կարգի վերաբերյալ կարգավորումներ, սահմանված չեն նաև բնակարանային ֆոնդի տեխնիկական վիճակի վերաբերյալ տեղեկատվական համակարգի հասկացությունը, նպատակները, խնդիրները, այն գործողությունների համախումբը, որը ենթադրելու է համակարգի վարումը, մինչդեռ առանց հիշյալ հարցերի պարզաբանման համակարգի վարման պարտականության նախատեսումը խնդրահարույց է: 

Նկատի ունենալով վերոգրյալը և  այն հանգամանքը, որ որևէ իրավական ակտով կարգավորված չէ հիշյալ համակարգի վարման կարգը՝ հայտնում ենք, որ տեղական ինքնակառավարման մարմինների կողմից բնակարանային ֆոնդի տեխնիկական վիճակի վերաբերյալ տեղեկատվական համակարգի վարման պարտականության նախատեսումը խնդրահարույց է, չհիմնավորված, ավելին, հիշյալ բնակարանային ֆոնդի տեխնիկական վիճակի վերաբերյալ տեղեկատվական համակարգի վարման իրավասությունը դուրս է օրենքով տեղական ինքնակառավարման մարմիններին վերապահված իրավասություններից:

Նախագծով առաջարկվող կարգավորումներից պարզ չէ նաև «համայնքի բազմաբնակարան շենքեր» եզրույթը:

Ամփոփելով վերոգրյալը՝ հայտնում ենք, որ ներկայացված Նախագծի 3-րդ հոդվածով նախատեսված կարգավորումները «Քաղաքաշինության մասին», «Տեղական ինքնակառավարման մասին», «Երևան քաղաքում տեղական ինքնակառավարման մասին» օրենքներում ամրագրված կարգավորումների համատեքստում խնդրահարույց են: 

2. Նախագծի 3-րդ հոդվածով Օրենքի նոր խմբագրությամբ շարադրվող 21-րդ հոդվածի 3-րդ մասում ամրագրված կարգավորումն անհրաժեշտ է խմբագրել և վերանայել, քանի որ 21-րդ հոդվածի 3-րդ մասում նախատեսված կարգավորմամբ սահմանվում է, որ բազմաբնակարան շենքի կառավարման բնագավառում տեղական ինքնակառավարման մարմիններն իրականացնում են նույն մասի 1-4-րդ կետերով նախատեսված լիազորություններ, մինչդեռ նույն մասը բաղկացած է 1-5-րդ կետերից:

Բացի այդ, նկատի ունենալով այն հանգամանքը, որ Նախագծի 3-րդ հոդվածով Օրենքի նոր խմբագրությամբ շարադրվող 21-րդ հոդվածի 3-րդ մասի 5-րդ կետում նշվում է, որ տեղական ինքնակառավարման մարմինները բազմաբնակարան շենքի կառավարման բնագավառում իրականացնում են նաև օրենքով նախատեսված այլ լիազորություններ՝ առաջարկում ենք Նախագծի 3-րդ հոդվածով Օրենքի նոր խմբագրությամբ շարադրվող 21-րդ հոդվածի 3-րդ մասում նախատեսված ձևակերպումը խմբագրել: 

Միևնույն ժամանակ, Նախագծով տեղական ինքնակառավարման մարմինների իրավասությունները սահմանելիս, առաջարկում ենք նախատեսել նաև, որ բազմաբնակարան շենքի կառավարման բնագավառում Երևանի քաղաքապետի իրավասություններն են՝ օրենքով իրեն վերապահված լիազորությունների շրջանակներում բնագավառում առկա հիմնախնդիրների լուծման ուղղությամբ համայնքին առնչվող հարցերի վերաբերյալ լիազոր մարմնի քննարկմանը առաջարկությունների ներկայացումը, «Բազմաբնակարան շենքի կառավարման մասին» օրենքի 31-րդ հոդվածի 1-ին մասի «բ» կետում նշված նպատակային ծրագրերի շրջանակներում համայնքի կտրվածքով նախատեսված աշխատանքների ընթացքի վերաբերյալ տեղեկատվության տրամադրումը լիազոր մարմնին, Երևան քաղաքում Կառավարության քաղաքականության իրագործման ընթացքի վերաբերյալ՝ լիազոր մարմնի կողմից կատարված հարցումների հիման վրա, տեղեկատվության տրամադրումը լիազոր մարմնին, «Երևան քաղաքում տեղական ինքնակառավարման մասին» և սույն օրենքով սահմանված այլ լիազորությունների իրականացումը:
3. Նախագծի 4-րդ հոդվածով առաջարկվում է Օրենքը լրացնել նոր 28.1-ին հոդվածով՝ կարգավորելով նոր կառուցվող կամ կառուցված բազմաբնակարան շենքի կառուցապատողի պարտականությունները բազմաբնակարան շենքի կառավարման բնագավառում:

Նախագծի 4-րդ հոդվածով Օրենքում լրացվող նոր 28.1-ին հոդվածի 1-ին մասով նախատեսվում է, որ նոր կառուցված բազմաբնակարան շենքը շահագործման հանձնելուց հետո մինչև շինության սեփականատերերի կողմից կառավարման մարմնի ընտրությունը, կառուցապատողն իրավունք ունի նույն օրենքով նախատեսված կարգով սեփականատերերի անունից ինքնուրույն ձևավորել Օրենքի 17-րդ հոդվածով նախատեսված շենքի ընդհանուր բաժնային սեփականության կառավարման մարմնի ձևերից մեկը:

Այս առումով հայտնում ենք հետևյալը.

 Օրենքի 2-րդ հոդվածի համաձայն՝ բազմաբնակարան շենքի ընդհանուր բաժնային սեփականության կառավարումը՝ բաժնային սեփականության սեփականատերերի կողմից օրենքով և իրավական այլ ակտերով, ինչպես նաև պայմանագրերով նախատեսված իրենց իրավունքների, պարտականությունների և պարտավորությունների իրագործումն է:

Օրենքի 11-րդ հոդվածի 1-ին մասի համաձայն՝ ընդհանուր բաժնային սեփականության կառավարման բարձրագույն մարմինը շինությունների սեփականատերերի ժողովն է (այսուհետ` ժողով), որին պատկանում է բազմաբնակարան շենքի ընդհանուր բաժնային սեփականության կառավարման բնագավառում ցանկացած հարցի լուծման իրավունքը, բացառությամբ այն հարցերի, որոնք, նույն օրենքի համաձայն, համարվում են կառավարման մարմնի բացառիկ լիազորությունը: Նույն հոդվածի 7-րդ մասի համաձայն՝  Ժողովի լիազորություններն են` ա) բազմաբնակարան շենքի կառավարման ձևի, կառավարման մարմնի ընտրությունը:

Oրենքի 17-րդ հոդվածի 1-ին և 2-րդ մասերի համաձայն՝ պարտադիր նորմերի պահպանման հարցերում ընդհանուր բաժնային գույքի կառավարման համար շինության սեփականատերերը կարող են ընտրել շենքի կառավարման մարմին: Մինչև 4 սեփականատեր ունեցող շենքերում պարտադիր նորմերի ապահովումը կարող է իրականացվել նաև ժողովի միջոցով: Շինությունների սեփականատերերն իրավունք ունեն ինքնուրույն ընտրել ընդհանուր բաժնային սեփականության կառավարման մարմնի ձևը: Նույն հոդվածի 3-րդ մասի համաձայն՝ ընդհանուր բաժնային սեփականության կառավարումը կարող է իրականացվել հետևյալ ձևերով`

ա) շինության սեփականատերերի կողմից ստեղծված իրավաբանական անձի համատիրության միջոցով.

բ) լիազորագրային կառավարչի (ներկայացուցչության) միջոցով.

գ) հավատարմագրային կառավարչի միջոցով:

Մեկ շենքի ընդհանուր բաժնային սեփականության կառավարումը պարտադիր նորմերի կատարման մասով կարող է իրականացնել միայն մեկ կառավարման մարմին:

Օրենքի 18-րդ հոդվածի համաձայն՝ շինության սեփականատերերն ընդհանուր բաժնային գույքի պարտադիր նորմերի մասով կառավարման նպատակով կարող են ստեղծել իրավաբանական անձ` համատիրություն: Համատիրություն ստեղծելու մասին որոշման մեջ պետք է նշվեն համատիրության անդամների անունները, ազգանունները (անվանումները), նրանց բնակության (գտնվելու) վայրը, ընդհանուր գույքում բաժնի չափը, ստորագրությունները, շինության հասցեն, տրվող լիազորությունների հստակ ցանկը, լիազորությունների ժամկետը: Համատիրության ստեղծման մասին որոշման մեջ պետք է արտացոլվեն պարտադիր նորմերի կատարման համար նախատեսված աշխատանքների ցանկը, ինչպես նաև շինության սեփականատերերի կողմից տրված այլ լիազորություններ:

Օրենքի 19-րդ հոդվածի համաձայն՝ լիազորագրային (ներկայացուցչական) կառավարումը, նույն օրենքի համաձայն, ինչպես նաև շինության սեփականատերերի գրավոր լիազորագրի և կնքված լիազորագրային կառավարման պայմանագրի հիման վրա շենքի ընդհանուր բաժնային սեփականության կառավարման իրականացումն է: Լիազորագրային կառավարման լիազորագիրը տրվում է, իսկ պայմանագիրը կնքվում է գրավոր ձևով: Լիազորագրում և պայմանագրում պետք է նշվեն լիազորողների և պայմանագրի կողմերի անունները, ազգանունները (անվանումները), նրանց բնակության (գտնվելու) վայրը, ընդհանուր գույքում բաժնի չափը, ստորագրությունները, շինության հասցեն, տրվող լիազորությունների հստակ ցանկը, լիազորված անձի անունը, ազգանունը (անվանումները), բնակության (գտնվելու) վայրը, լիազորությունների ժամկետը:

Օրենքի 20-րդ հոդվածի համաձայն՝ շենքի ընդհանուր բաժնային սեփականության հավատարմագրային կառավարումն իրականացվում է շինության սեփականատերերի և հավատարմագրային կառավարչի միջև կնքված գույքի հավատարմագրային կառավարման կամ ծառայությունների վճարովի մատուցման պայմանագրի համաձայն: Հավատարմագրային կառավարման կամ ծառայությունների վճարովի մատուցման պայմանագիրը կնքվում է գրավոր ձևով, իսկ օրենքով նախատեսված դեպքերում ենթակա է նոտարական վավերացման: Շենքի ընդհանուր բաժնային սեփականության հավատարմագրային կառավարման կամ ծառայությունների վճարովի մատուցման պայմանագրում պետք է պարտադիր նշվեն իրենց բաժինը հավատարմագրային կառավարման հանձնող շինության սեփականատերերի անունները, ազգանունները (անվանումները), նրանց բնակության (գտնվելու) վայրը, ընդհանուր գույքում բաժինը, ստորագրությունները, շինության հասցեն, տրվող լիազորությունների հստակ ցանկը, հավատարմագրային կառավարչի անվանումը (անունը, ազգանունը), գտնվելու (բնակության) վայրը, լիազորությունների ժամկետը:

Օրենքի 22-րդ հոդվածի համաձայն՝  շենքի կառավարման մարմինը` պահպանում է շենքի ընդհանուր բաժնային սեփականության պահպանման պարտադիր նորմերի կատարումը, նույն օրենքով նախատեսված կարգով շինության սեփականատերերից գանձում է պարտադիր վճարները և սահմանված կարգով որոշված այլ վճարներ, ինչպես նաև օրենքով նախատեսված դեպքերում իրականացնում է անձանցից պարտադիր վճարների գանձման հետ կապված լիազորություններ, օրենքով նախատեսված կարգով դիմում է դատարան` շինության սեփականատերերի կողմից չվճարված վճարների բռնագանձման համար, նույն օրենքով նախատեսված կարգով շինության սեփականատերերին ներկայացնում է ամսական, տարեկան և այլ հաշվետվություններ ու ծանուցումներ, իր կամ շինության սեփականատերերի անունից տրված լիազորությունների սահմաններում և շենքի ընդհանուր բաժնային սեփականության կառավարման բյուջեի հոդվածներով նախատեսված պայմաններով և չափով կնքում է պայմանագրեր, իրականացնում է շինության սեփականատերերի կողմից սահմանված կարգով տրված այլ լիազորություններ:

Վերոգրյալ կարգավորումներից պարզ է դառնում, որ ընդհանուր բաժնային սեփականության կառավարումը կարող է իրականացվել Օրենքի 17-րդ հոդվածով սահմանված կառավարման ձևերով, որոնց ընտրության իրավունքը վերապահված է շենքի սեփականատերերին:

Տվյալ պարագայում, անդրադառնալով Նախագծի 4-րդ հոդվածով Օրենքում լրացվող նոր 28.1-ին հոդվածի 1-ին մասով ամրագրված կարգավորմանը՝ գտնում ենք, որ այն խնդրահարույց է և հակասում է Օրենքի 17-22-րդ հոդվածներում ամրագրված կարգավորումներին, քանի որ Օրենքի 17-րդ հոդվածով նախատեսված շենքի ընդհանուր բաժնային սեփականության կառավարման մարմնի ձևերից մեկը ձևավորելու իրավունքը վերապահված է շինություն սեփականատերերին, որոնք իրավասու են ինքնուրույն իրենց անունից ձևավորելու և ընտրելու շենքի ընդհանուր բաժնային սեփականության կառավարման մարմնի ձևերից մեկը:

Նկատի ունենալով նշվածը՝ հայտնում ենք, որ կառուցապատողի կողմից նույն օրենքով նախատեսված կարգով սեփականատերերի անունից Օրենքի 17-րդ հոդվածով նախատեսված շենքի ընդհանուր բաժնային սեփականության կառավարման մարմնի ձևերից մեկը ընտրելու և ձևավորելու վերաբերյալ կարգավորումը հակասում է գործող օրենսդրական նորմերին և խնդրահարույց է:

Վերոգրյալի համատեքստում հայտնում ենք նաև, որ Նախագծի 4-րդ հոդվածով Օրենքում լրացվող նոր 28.1-ին հոդվածի 1-ին մասով ամրագրված կարգավորումները խնդրահարույց են նաև «Տեղական ինքնակառավարման մասին» օրենքի 42-րդ հոդվածի 1-ին մասի 20-րդ կետում, «Երևան քաղաքում տեղական ինքնակառավարման մասին» օրենքի 55-րդ հոդվածում և նույն օրենքի 94-րդ հոդվածի 1-ին մասի 8-րդ կետում, «Բազմաբնակարան շենքի կառավարման մասին» օրենքի 26-րդ հոդվածի 5-րդ մասում ամրագրված կարգավորումների համատեքստում:

4․ Նախագծի 4-րդ հոդվածով Օրենքում լրացվող նոր 28.1-ին հոդվածի 2-րդ մասով առաջարկվում է նախատեսել, որ նոր կառուցված և շահագործման հանձնված բազմաբնակարան շենքի շինությունների սեփականատերերի կողմից շենքի կառավարման մարմին ընտրելուն հաջորդող 5 օրվա ընթացքում կառուցապատողը շենքի կառավարման մարմնին է փոխանցում շենքի նախագծային փաստաթղթերը՝ շինարարական նորմերով սահմանված նախագծային փաստաթղթերի կազմին համապատասխան:

Այս առումով նկատի ունենալով Նախագծի 4-րդ հոդվածով Օրենքում լրացվող նոր 28.1-ին հոդվածի 1-ին մասով նախատեսված կարգավորումը և դրա վերաբերյալ սույն գրության 3-րդ կետով ներկայացված դիտարկումները՝ հայտնում ենք, որ Նախագծի 4-րդ հոդվածով Օրենքում լրացվող նոր 28.1-ին հոդվածի 2-րդ մասով նախատեսված կարգավորումն անհրաժեշտ է դիտարկել սույն գրությամբ ներկայացված դիտարկումների համատեքստում:

Միևնույն ժամանակ, Նախագծի 4-րդ հոդվածով Օրենքում լրացվող նոր 28.1-ին հոդվածի 2-րդ մասով նախատեսված կարգավորումն առաջարկում ենք դիտարկել Օրենքի 26-րդ հոդվածի 3-րդ մասում ամրագրված կարգավորման համատեքստում:

Բացի այդ, հայտնում ենք նաև, որ Նախագծի 4-րդ հոդվածով Օրենքում լրացվող նոր 28.1-ին հոդվածի 2-րդ մասով նախատեսված կարգավորումից պարզ չէ թե կառուցապատողը ինչպես է տեղեկանալու բազմաբնակարան շենքի շինությունների սեփականատերերի կողմից շենքի կառավարման մարմին ընտրելու մասին:
5. Նախագծի 4-րդ հոդվածով Օրենքում լրացվող նոր 28.1-ին հոդվածի 3-րդ և 4-րդ մասերով առաջարկվում է նախատեսել, որ նոր կառուցվող կամ կառուցված բազմաբնակարան շենքի շինությունը կամ շինության գնման իրավունքը կառուցապատողի կողմից օտարվելու դեպքում այդ շինության նկատմամբ սեփականության իրավունքի կամ գնման իրավունքի հետ միասին ձեռքբերողին է փոխանցվում նաև ընդհանուր բաժնային սեփականություն հանդիսացող գույքի նկատմամբ իրավունքը՝ նույն օրենքով նախատեսված բաժնեմասով: Նույն հոդվածի 3-րդ մասում նշված իրավունքի ձեռքբերման պայմանագրի կնքումից հետո ընդհանուր բաժնային գույքի բաժնեմասի նվազեցումը կարող է իրականացվել միայն այդ պահին շենքի շինության գնման իրավունք կամ շենքում շինության նկատմամբ սեփականության իրավունք ձեռք բերած անձանց գրավոր համաձայնությամբ՝ հաշվի առնելով նույն հոդվածի 5-րդ մասում նշված սահմանափակումը: Ընդ որում, նույն մասով նշված՝ շենքի շինության գնման իրավունք կամ շենքում շինության նկատմամբ սեփականության իրավունք ձեռք բերած անձինք գրավոր համաձայնությունը կարող են հայտնել՝ գնման պայմանագի կամ առուվաճառքի պայմանագրի կնքման փուլում՝ այն պայմանագրում ամրագրելով որպես առանձին դրույթ, կամ գնման պայմանագիր կնքելուց հետո՝ կառուցապատողի գրավոր հարցման հիման վրա:    

Այս առումով հայտնում ենք, որ բազմաբնակարան կամ ստորաբաժանված շենքի բնակարանների և/կամ ոչ բնակելի տարածքների սեփականատերերի ընդհանուր գույքի հետ կապված հարաբերությունները կարգավորված են Հայաստանի Հանրապետության քաղաքացիական օրենսգրքի 224-րդ հոդվածով, որի համաձայն՝

- բազմաբնակարան շենքի շինությունների սեփականատերերին ընդհանուր բաժնային սեփականության իրավունքով պատկանում են շենքը կրող կառուցվածքները, շենքի միջհարկային ծածկերը (առաստաղները, հատակները), նկուղը, ձեղնահարկը, տեխնիկական հարկերը, տանիքը, ինչպես նաև մեկից ավելի շինություններ սպասարկող և բազմաբնակարան շենքի միասնական ամբողջական սպասարկման համար նախատեսված մուտքերը, աստիճանավանդակները, աստիճանները, վերելակները, վերելակային և այլ հորերը, մեխանիկական, էլեկտրական, սանիտարատեխնիկական և այլ սարքավորումներն ու տարածքները, շենքի պահպանման և սպասարկման համար անհրաժեշտ հողամասերը, որոնք չեն հանդիսանում այլ անձանց սեփականություն․
- բազմաբնակարան կամ ստորաբաժանված շենքի ընդհանուր բաժնային սեփականության հողամասի նկատմամբ յուրաքանչյուր բնակարանի կամ ոչ բնակելի տարածքի սեփականատիրոջ բաժինը որոշվում է տվյալ սեփականատիրոջը պատկանող բնակարանի կամ ոչ բնակելի տարածքի մակերեսի հարաբերությամբ այդ շենքի բոլոր բնակարանների ու ոչ բնակելի տարածքների մակերեսներին և արտահայտվում է կոտորակով.

- բազմաբնակարան կամ ստորաբաժանված շենքի ընդհանուր բաժնային սեփականության գույքի նկատմամբ յուրաքանչյուր բնակարանի կամ ոչ բնակելի տարածքի սեփականատիրոջ բաժինը հավասար է իրեն պատկանող` ընդհանուր բաժնային սեփականություն հանդիսացող հողամասում բաժնին և արտահայտվում է կոտորակով.

- բնակարանի կամ ոչ բնակելի տարածքների սեփականատիրոջ ընդհանուր բաժնային սեփականություն հանդիսացող հողամասի բաժինները սահմանվում և գրանցվում են շենքի կառուցման ու սպասարկման համար նախատեսված հողամասի գրանցման հետ միասին և կարող են փոփոխվել միայն շենքի բոլոր սեփականատերերի համաձայնությամբ շենքում բնակարան կամ ոչ բնակելի տարածք ավելացնելու կամ պակասեցնելու կամ շենքի առկա բնակարանների կամ ոչ բնակելի տարածքների չափերը փոփոխելու դեպքում: Բազմաբնակարան կամ ստորաբաժանված շենքում բնակարան կամ ոչ բնակելի տարածք կամ առկա բնակարանների կամ ոչ բնակելի տարածքների չափերն ավելացնելու կամ պակասեցնելու կամ շենքի առկա բնակարանների կամ ոչ բնակելի տարածքների չափերը փոփոխելու` սեփականատիրոջ համաձայնությունը համարվում է նաև տվյալ սեփականատիրոջը պատկանող հողամասի և ընդհանուր գույքի չափի ավելացման կամ պակասեցման համաձայնություն.

- կառուցվող բազմաբնակարան կամ ստորաբաժանված շենքում բնակարան կամ ոչ բնակելի տարածք կամ առկա բնակարանների կամ ոչ բնակելի տարածքների չափերը չեն փոփոխվում շինարարական աշխատանքների ընթացքում շինարարական ոչ էական շեղումների հետևանքով բնակարանի կամ ոչ բնակելի տարածքների չափերի փոփոխությունների դեպքում.

- բազմաբնակարան կամ ստորաբաժանված շենքի բնակարանի և (կամ) ոչ բնակելի տարածքի սեփականատերն իրավունք չունի ընդհանուր սեփականություն հանդիսացող հողամասից կամ գույքից առանձին օտարելու, գրավադրելու, օգտագործման հանձնելու բնակարանը և (կամ) ոչ բնակելի տարածքը կամ կատարելու բնակարանի և (կամ) ոչ բնակելի տարածքի նկատմամբ սեփականության իրավունքն առանձին այլ անձի հանձնելու այլ գործողություններ:

Բազմաբնակարան շենքի սեփականատերերի ընդհանուր բաժնային սեփականության, բազմաբնակարան շենքում անշարժ գույքի կամ դրա սահմանների փոփոխությունների, սեփականատերերի իրավունքների և պարտականությունների վերաբերյալ հարաբերությունները կարգավորված են նաև «Բազմաբնակարան շենքի կառավարման մասին» օրենքի 6-րդ, 7-րդ և 8-րդ հոդվածներում:

Քաղաքաշինության բնագավառում կառուցապատողի իրավունքներն ու պարտականնությունները նախատեսված են «Քաղաքաշինության մասին» օրենքի 6-րդ հոդվածում, որի համաձայն՝ անշարժ գույքի սեփականատեր հանդիսացող կամ այն փոփոխելու իրավունքով օժտված օգտագործողը քաղաքաշինական գործունեություն իրականացնելիս հանդես է գալիս որպես կառուցապատող (այսուհետ` կառուցապատող): Քաղաքաշինական գործունեության օբյեկտի սեփականատերն իրեն պատկանող օբյեկտը կարող է օգտագործել միայն ըստ նպատակային նշանակության: Կառուցապատողը պարտավոր է  կառուցվող շենքից անշարժ գույք գնելու իրավունք ունեցող անձանց հետ նախապես համաձայնեցնել օբյեկտի կառուցման ճարտարապետաշինարարական նախագծերի այնպիսի փոփոխությունները, որոնք հանգեցնում են իրավունքով ծանրաբեռնված ապագա գույքերի հարաչափերի, հատակագծերի, փոփոխությունների` նախաձեռնելով կառուցվող շենքից անշարժ գույք գնելու իրավունքի պայմանագրերի լուծում կամ փոփոխում:

Այս առումով նկատի ունենալով այն հանգամանքը, որ բազմաբնակարան շենքի բնակարանների և/կամ ոչ բնակելի տարածքների սեփականատերերի ընդհանուր գույքի օգտագործման, կառուցվող բազմաբնակարան կամ ստորաբաժանված շենքից անշարժ գույք կամ բնակելի տուն գնելու իրավունքի հետ կապված հարաբերությունները արդեն իսկ գործող օրենսդրական նորմերով կարգավորված են և վերջիններս գործող օրենսդրությամբ հանդիսանում են քաղաքացիաիրավական հարաբերություններ՝ հայտնում ենք, որ Նախագծով առաջարկվող կարգավորումներն անհրաժեշտ է դիտարկել գործող օրենսդրությամբ ամրագրված կարգավորումների համատեքստում: 
Միևույն ժամանակ, հայտնում ենք, որ Նախագծի 4-րդ հոդվածով Օրենքում լրացվող նոր 28.1-ին հոդվածի 5-րդ մասում նախատեսված բացառությունն անհրաժեշտ է հանել, քանի որ Նախագծով նշված բացառություն կազմող դեպքերը չեն վերաբերվում ընդհանուր բաժնային սեփականությանը:
6. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 1-ին հոդվածով առաջարկվում է Վարչական իրավախախտումների վերաբերյալ Հայաստանի Հանրապետության օրենսգիրքը լրացնել նոր 152.3-րդ հոդվածով՝ պատասխանատվություն սահմանելով նոր կառուցվող կամ կառուցված  բազմաբնակարան շենքի կառուցապատողի կողմից՝ բազմաբնակարան շենքի կառավարման բնագավառում օրենքի պահանջները խախտելու համար:

Նախագծի 2-րդ հոդվածով առաջարկվում է Վարչական իրավախախտումների վերաբերյալ Հայաստանի Հանրապետության օրենսգրքում լրացնել նոր 152.4-րդ հոդված՝ պատասխանատվություն սահմանելով  բնակարանային ֆոնդի տեխնիկական վիճակի վերաբերյալ տեղեկատվական համակարգը չվարելու համար: 

Մասնավորապես, Նախագծի 2-րդ հոդվածով Վարչական իրավախախտումների վերաբերյալ Հայաստանի Հանրապետության օրենսգրքում լրացվող նոր 152.4-րդ հոդվածով առաջարկվում է նախատեսել, որ համայնքի ղեկավարի կամ նրա նշանակած պատասխանատու պաշտոնատար անձի կողմից «Քաղաքաշինության մասին» օրենքի համաձայն՝ Հայաստանի Հանրապետության կառավարության կողմից սահմանված կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգը չվարելը՝ առաջացնում է տուգանքի նշանակում:

Նախագծի 3-րդ հոդվածով առաջարկվում է Վարչական իրավախախտումների վերաբերյալ Հայաստանի Հանրապետության օրենսգրքի 219.1-ին հոդվածի 1-ին և 2-րդ մասերում կատարել փոփոխություններ՝ նախատեսելով, որ Տարածքային կառավարման մարմինները քննում են նույն օրենսգրքի 152.4-րդ հոդվածի 1-ին և 2-րդ մասերով նախատեսված վարչական իրավախախտումների վերաբերյալ գործերը, իսկ տեղական ինքնակառավարման մարմինները քննում են նույն օրենսգրքի 152.3-րդ հոդվածի 2-րդ, 3-րդ, 4-րդ և 5-րդ մասերով նախատեսված վարչական իրավախախտումների վերաբերյալ գործերը:

Այս առումով նկատի ունենալով սույն գրության 1-ին կետով ներկայացված դիտարկումները՝ հայտնում ենք, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 2-րդ հոդվածով Օրենսգրքում լրացվող նոր 152.4-րդ հոդվածով նախատեսված կարգավորումները խնդրահարույց են և ոչ իրավաչափ:

Նույն դիտարկումը վերաբերելի է նաև Նախագծի 3-րդ հոդվածով Օրենսգրքի 219.1-ին հոդվածի 1-ին մասում կատարվող փոփոխություններին:
Միևնույն ժամանակ, հայտնում ենք, որ «Բազմաբնակարան շենքի կառավարման մասին» օրենքում փոփոխություն և լրացումներ կատարելու մասին» օրենքի նախագծով բնակարանային ֆոնդի տեխնիկական վիճակի վերաբերյալ տեղեկատվական համակարգի վարման իրավասությունը սահմանված է ոչ միայն տեղական ինքնակառավարման մարմինների, այլ նաև քաղաքաշինության բնագավառի պետական լիազոր մարմնի, ինչպես նաև մարզպետների համար, որի պարագայում էլ պարզ չէ թե Վարչական իրավախախտումների վերաբերյալ Հայաստանի Հանրապետության օրենսգրքով ինչու է միայն պատասխանատվություն սահմանվում համայնքի ղեկավարի կողմից բնակարանային ֆոնդի տեխնիկական վիճակի վերաբերյալ տեղեկատվական համակարգը չվարելու համար:

Ամփոփելով նշվածը և նկատի ունենալով այն հանգամանքը, որ բնակարանային ֆոնդի տեխնիկական վիճակի վերաբերյալ տեղեկատվական համակարգի վարումը դուրս է տեղական ինքնակառավարման մարմինների իրավասությունների շրջանակից և առաջարկվող պարտականությունը խնդրահարույց է՝ հայտնում ենք, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 2-րդ և 3-րդ հոդվածներով առաջարկվող կարգավորումները ամբողջությամբ խնդրահարույց են և ոչ իրավաչափ:

Ելնելով վերոգրյալից՝ հայտնում ենք, որ սույն գրությամբ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 2-րդ հոդվածում տեղ գտած այլ կարգավորումների իրավաչափությանը անդրադարձ չի կատարվում:

Անդրադառնալով նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 1-ին հոդվածում ամրագրված կարգավորմանը՝ հայտնում ենք, որ դրանով, փաստորեն, կառուցապատողի կողմից՝ բազմաբնակարան շենքի կառավարման բնագավառում օրենքի պահանջների պահպանման նկատմամբ հսկողությունը վերապահվում է տեղական ինքնակառավարման մարմիններին:

Այս առումով հայտնում ենք, որ «Բազմաբնակարան շենքի կառավարման մասին» օրենքի 10-րդ հոդվածի համաձայն՝ համայնքի ղեկավարը ընդհանուր վերահսկողություն է իրականացնում շենքում պարտադիր նորմերի պահպանման նկատմամբ:

Նույն հոդվածի 1-ին մասի համաձայն՝ շինության սեփականատերերը պարտավոր են իրականացնել ընդհանուր բաժնային սեփականության պահպանման այն պահանջները և պարտադիր միջոցառումներն ու աշխատանքները (այսուհետ` պարտադիր նորմեր), որոնց չիրականացումը կարող է ուղղակի վտանգ ներկայացնել ընդհանուր բաժնային սեփականությանը, շինությունների սեփականատերերի կամ այլ մարդկանց կյանքին, առողջությանը, անձանց գույքին, շրջակա միջավայրին: Պարտադիր նորմերի մեջ ներառվում են հակահրդեհային, սանիտարական, քաղաքաշինական, կոմունալ սպասարկման, փոստային բաժանորդային պահարանների սպասարկման և այլ միջոցառումներ: Պարտադիր նորմերը սահմանում է Հայաստանի Հանրապետության կառավարությունը:

«Քաղաքաշինության մասին» օրենքի 26-րդ հոդվածի համաձայն՝ Հայաստանի Հանրապետության տարածքում քաղաքաշինական գործունեության պետական տեսչական վերահսկողությունն իրականացնում է քաղաքաշինության բնագավառում վերահսկողություն իրականացնող տեսչական մարմինը (այսուհետ` տեսչական մարմին): Տեսչական մարմինն իր գործունեությունը կազմակերպում է վարչատարածքային սկզբունքով` տեսչական մարմնի ծառայողների միջոցով: Տեսչական մարմինը` ա) վերահսկում է քաղաքաշինական գործունեության բնագավառում իրավական ակտերի, քաղաքաշինական փաստաթղթերի, նորմատիվատեխնիկական փաստաթղթերի պահանջների կատարումը, բ) քաղաքաշինության բնագավառում հայտնաբերված խախտումների վերացման ուղղությամբ տալիս է պարտադիր կատարման հրահանգներ և ցուցումներ, հետևում է դրանց իրականացմանը:

Նույն հոդվածի համաձայն՝ Համայնքների տարածքներում համայնքի ղեկավարը վերահսկում է կառուցապատողներին տրված ճարտարապետահատակագծային առաջադրանքների, բնակավայրերի քաղաքաշինական կանոնադրության պահանջների կատարումը, հողերի և ամրակայված գույքի քաղաքաշինական նպատակային օգտագործումը, ինչպես նաև կանխարգելում, կասեցնում է ինքնակամ շինարարության դեպքերը և օրենքով սահմանված կարգով ապահովում է դրանց հետևանքների վերացումը:

Այս առումով նկատի ունենալով վերոգրյալը՝ հայտնում ենք, որ Նախագծով առաջարկվող կառուցապատողի համար սահմանված պարտականությունների նկատմամբ հսկողությունը և դրանց չկատարման դեպքում տեղական ինքնակառավարման մարմինների կողմից վարչական պատասխանատվության ենթարկելու վերաբերյալ կարգավորումները դուրս են տեղական ինքնակառավարման մարմինների իրավասությունների շրջանականերից և դրանց նկատմամբ հսկողությունը գործնականում չի կարող ապահովվել տեղական ինքնակառավարման մարմինների կողմից:

Միևնույն ժամանակ, հայտնում ենք, որ «Բազմաբնակարան շենքի կառավարման մասին» օրենքում փոփոխություն և լրացումներ կատարելու մասին» օրենքի նախագծի 4-րդ հոդվածով Օրենքում լրացվող նոր 28.1-ին հոդվածի 3-րդ, 4-րդ և 5-րդ հոդվածներով առաջարկվող կարգավորումները իրենցից ըստ էության ենթադրում են քաղաքացիաիրավական հարաբերություններ:

Վերոգրյալի համատեքստում, հարկ է նկատի ունենալ, որ գործարքի անվավերության հետ կապված հարաբերությունները կարգավորված են Հայաստանի Հանրապետության քաղաքացիական օրենսգրքի 303-րդ հոդվածով, ըստ որի՝ գործարքն անվավեր է նույն օրենսգրքով սահմանված հիմքերով դատարանի կողմից այն այդպիսին ճանաչելու ուժով (վիճահարույց գործարք) կամ անկախ նման ճանաչումից (առոչինչ գործարք): Վիճահարույց գործարքն անվավեր ճանաչելու պահանջը կարող են ներկայացնել նույն օրենսգրքում նշված անձինք:

Տվյալ պարագայում նկատի ունենալով վերոգրյալը՝ հայտնում ենք, որ Նախագծով առաջարկվող կարգավորումներից պարզ չէ թե իրավասու մարմնի կողմից ինչպես է հսկողություն իրականացվելու քաղաքացիաիրավական հարաբերություններից բխող օրենսդրության պահանջների պահպանման նկատմամբ՝ նկատի ունենալով քաղաքացիական օրենսդրության հիմքում ընկած մասնավոր գործերին որևէ մեկի կամայական միջամտության անթույլատրելիության սկզբունքը:

Ամփոփելով վերոգրյալը՝ հայտնում ենք, որ Նախագծով առաջարկվող կարգավորումները խնդրահարույց են և լրացուցիչ քննարկման կարիք ունեն:

Նկատի ունենալով նշվածը՝ սույն գրությամբ անդրադարձ չի կատարվում Նախագծերի փաթեթում առկա այլ կարգավորումների իրավաչափությանը:
	Ընդունվել է:

Նախագծի 3-րդ հոդվածով նոր շարադրությամբ խմբագրվող 21-րդ հոդվածի 3-րդ մասը խմբագրվել է, ինչպես նաև տեղական ինքնակառավարման մարմինների մասով տեղեկատվական համակարգի վարման փոխարեն նախատեսվել է համայնքի կողմից վարման տարածքում գտնվող բազմաբնակարան շենքերի վերաբերյալ տվյալների մուտքագրման դրույթներ:
Միևնույն ժամանակ, նկատի ունենալով, որ 2025 թվականի հուլիսի 1-ից ուժի մեջ է մտնելու «Բազմաբնակարան շենքի կառավարման մասին» օրենքում կատարված փոփոխությունները, որով ներդրվելու է մասնագիտացված կառավարիչների ներդրման ինստիտուտը՝ սահմանվել է նախագիծն ուժի մեջ մտնելու ավելի ուշ ժամկետ: 
Ընդունվել է ի գիտություն:

«Քաղաքաշինության մասին» օրենքի 10-րդ հոդվածի 1-ին մասի 18-րդ կետի համաձայն արդեն իսկ մշակվել և ՀՀ կառավարության քննարկմանն է ներկայացվել բնակարանային ֆոնդի տեխնիկական վիճակի վերաբերյալ տեղեկատվական համակարգ ստեղծելու կարգը, որով մանրամասն նկարագրվել է տեղեկատվական համակարգին առնչվող բոլոր հարցերը: 
Ընդունվել է:

Նշված ձևակերպումը հստակեցվել է:

Ընդունվել է ի գիտություն:

Նախագծի 3-րդ հոդվածի վերաբերյալ վերը նշված առաջարկներն ընդունվել են կամ դրանց վերաբերյալ ներկայացվել են պարզաբանումներ:
Ընդունվել է:

Նախագծի 3-րդ հոդվածով (լրամշակված նախագծի 4-րդ հոդված) նոր շարադրությամբ խմբագրվող 21-րդ հոդվածի 3-րդ մասը խմբագրվել է:

Ընդունվել է:

Նախագծի 3-րդ հոդվածով (լրամշակված նախագծի 4-րդ հոդված) նոր շարադրությամբ խմբագրվող 21-րդ հոդվածի 3-րդ մասում կատարվել են առաջարկվող լրացումները:
Ընդունվել է:
Նախագծով լրացվող 28.1 հոդվածի 1-ին և 2-րդ մասերով արված դիտարկումների հիման վրա նախագիծը լրացվել է նոր հոդվածով (հոդված 4), որով փոփոխություններ է նախատեսվել Օրենքի 17-րդ հոդվածով:

Հաշվի առնելով, որ «Բազմաբնակարան շենքի կառավարման մասին» օրենքի 17-22-րդ հոդվածների դրույթները՝ առաջարկվող 28.1 հոդվածի 1-ին մասով ամրագրվել է, որ կառուցապատողը կառավարման մարմին է ձևավորում սեփականատերերի անունից, այն էլ ժամանակավոր՝ շենքը շահագործման հանձնելուց հետո՝ մինչև շինության սեփականատերերի կողմից կառավարման մարմնի ընտրությունը: 

Այլապես նոր կառուցված և շահագործման հանձնված շենքը, որի գույքային միավորների նկատմամբ հիմնականում մի մասի համար առկա է սեփականության իրավունք, մի մասի համար՝ գնման իրավունք, կամ մնում է առանց կառավարման, կամ՝ կառուցապատողների կողմից սեփականատերերին է «պարտադրվում» իրենց կառավարումն:

Ընդունվել է ի գիտություն:
Նախագծով լրացվող 28.1-ին հոդվածի 2-րդ մասով և գործող Օրենքի 26-րդ հոդվածի 3-րդ մասում ամրագրված կարգավորումներն առաջին հայացքից նմանություն ունեն, քանի որ վերաբերում են փաստաթղթերի փոխանցմանը:

Բայց գործող օրենքով խոսքը վերաբերում է լիազորությունները դադարած շենքի կառավարման մարմի կողմից շենքի կառավարմանն առնչվող փաստաթղթերին, գույքին, ֆինանսական միջոցներին, իսկ առաջարկվող 28.1 հոդվածի 2-րդ մասով առաջարկվող կարգավորումը վերաբերում է կառուցապատողի կողմից նոր կառուցված և շահագործման հանձնված շենքի նախագծային փաստաթղթերի փոխանցմանը՝ շինարարական նորմերով սահմանված նախագծային փաստաթղթերի կազմին համապատասխան, որոնք հետագայում՝ կառավարման մարմնի փոփոխության դեպքում, գործող օրենքի 26-րդ հոդվածի 3-րդ մասի համաձայն կփոխանցվեն հաջորդող կառավարման մարմիններին: 
Մասամբ է ընդունվել:
Նախագծով լրացվող 28.1 հոդվածի 3-րդ և 4-րդ մասերը խմբագրվել են: Նույն հոդվածի 4-րդ և 5-րդ մասերով նախատեսվող կարգավորումները՝ գործող կարգավորումներից զատ, նպատակ ունեն կարգավորելու հետևյալ հարաբերությունները.

Նոր կառուցվող բազմաբնակարան շենքից բնակարան կամ բնակարանի գնման իրավունք ձեռք բերող անձը՝ պայմանագրային հարաբերությունների շրջանակներում, տեղեկանում է ընդհանուր բաժնային սեփականություն հանդիսացող գույքի կազմի մասին (որն ի դեպ՝ էական նշանակություն ունի գույքի արժեքի վրա): 

Կառուցապատողը՝ թեև նախագծով հստակ պատկերացում ունի ընդհանուր բաժնային սեփականություն հանդիսացող գույքի կազմի մասին, սակայն շենքից գնման իրավունք օտարելու դեպքում պայմանագրերում բավարար նշում չի կատարում այդ մասին (օրինակ՝ նշվում է ընդհանուր բաժնային սեփականություն հանդիսացող գույքի համապատասխան բաժնեմասը): Սակայն ընթացքում ընդհանուր բաժնային սեփականություն հանդիսացող գույքի մաս է առանձնացնում և օտարվում (օրինակ՝ շենքի տանիքը առանձնացվում է ընդհանուր բաժնային սեփականության կազմից, ձևակերպվում է որպես առանցին շինություն և գրանցվում է որպես բաց պատշգամբ):

Այս պարագայում ստացվում է, որ կառուցապատողը պայմանագրային իր պարտավորությունից չի շեղվել և ձեռքբերողին է փոխանցում ընդհանուր բաժնային սեփականության գույքի համապատասխան բաժնեմասի նկատմամբ իրավունքը: Այնինչ, այդ ընթացքում գույքի կազմը փոփվել է և իրականում փոխանցվում է բաժնեմասն այն գույքի մասով, ինչը մնացել է ընդհանուր բաժնային սեփականություն հանդիսացող գույքի կազմում:

Միաժամանակ 5-րդ կետով ամրագրվում է ընդհանուր բաժնային սեփականություն հանդիսացող գույքի այն կազմը, որը՝ անկախ սեփականատերերի համաձայնությունից, չի կարող օտարվել, քանի որ այն նախատեսված է մեկից ավելի շինությունների կամ շենքի միասնական ամբողջական սպասարկման համար:
Չի ընդունվել:
Նախագծի 4-րդ հոդվածով լրացվող 28.1 հոդվածի 5-րդ մասում նախատեսված բացառությունը չի հանվել, քանի որ այն վերաբերում է ընդհանուր բաժնային սեփականություն հանդիսացող գույքին, և նշված մասով ամրագրվում է, որ ընդհանուր բաժնային սեփականություն հանդիսացող գույքի որոշ տարրեր առհասարակ չեն կարող օտարվել, բացառությամբ այն դեպքերի՝ երբ դրանք նախատեսված են շենքի կոնկրետ շինության սպասարկման համար:

Ընդունվել է:
ՀՀ արդարադատության նախարարության պետական-իրավական փորձաքննության եզրակացության, ինչպես նաև ՀՀ կադաստրի կոմիտեի և Երևանի քաղաքապետարանի հետ քննարկման արդյունքում նախագծի 2-րդ հոդվածը հանվել է, ինչպես նաև 3-րդ հոդվածից (լրամշակված տարբերակի 2-րդ հոդված) ևս հանվել են 2-րդ հոդվածին առնչվող դրույթները, ինչից ելնելով՝ նշված հոդվածի վերաբերյալ դիտարկումների և մեկնաբանությունների քննարկման անհրաժեշտությունը բացակայում է: 

Մասամբ է ընդունվել:

Նշված հոդվածով առաջարկվող կարգավորումները վերաբերում են ոչ թե համայնքի կողմից վերահսկողություն իրականացնելու, այլ իրավախախտումներ ի հայտ գալու դեպքում՝ այդ դրանք քննելու:

Միևնույն ժամանակ, «Վարչական իրավախախտումների վերաբերյալ» ՀՀ օրենսգրքի տրամաբանությունը՝ բազմաբնակարան շենքերի կառավարման բնագավառում, հետևյալն է. 

վարչական իրավախախտումների վերաբերյալ այն գործերը, որոնց մասով առկա է քաղաքաշինական նորմերի խախտում, իսկ մնացած գործերը քննում է համայնքի ղեկավարը:

Դիտարկումների հիման լրացում է կատարվել նախագծի 1-ին հոդվածով լրացվող 152.3 հոդվածի 1-ին մասով և ամրագրվել է, որ նախատեսված փաստաթղթերի հանձնման ընդունման ակտը պետք է ներկայացվի համայնքի ղեկավարին, ինչի պարագայում համայնքը հնարավորություն կունենա տեղեկանալ նշված կետի պահանջի կատարման մասին:

Ընդունվել է:
Երևանի քաղաքապետարանի և ՀՀ կադաստրի կոմիտեի հետ քննարկման արդյունքում նախագծի 3-րդ, 4-րդ 5-րդ կետերը հանվել են:
Ընդունվել է ի գիտություն:
Ներկայացված առաջարկներն ընդունելի մասով իրացվել են, մնացած մասով տրվել են համապատասխան կպարզաբանումներ:

	7. ՀՀ արդարադատության նախարարություն
	22.06.2023թ.

	
	N/27.0.01/30487-2023

	1. «Բազմաբնակարան շենքի կառավարման մասին» օրենքում փոփոխություն և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է «Բազմաբնակարան շենքի կառավարման մասին» օրենքի (այսուհետ՝ Օրենք) 4-րդ հոդվածը «սեփականատերերի» բառից հետո լրացնել «, կառավարման մարմինների, պետական, տարածքային և տեղական ինքնակառավարման մարմինների, կառուցապատողների» բառերով: Այսինքն, կատարվող լրացման արդյունքում Օրենքի 4-րդ հոդվածը կշարադրվի հետևյալ խմբագրությամբ. «Օրենքի գործողությունը տարածվում է բազմաբնակարան շենքերի շինությունների սեփականատերերի, կառավարման մարմինների, պետական, տարածքային և տեղական ինքնակառավարման մարմինների, կառուցապատողների  վրա:»:
Այս առումով առաջարկում ենք Օրենքի 4-րդ հոդվածը «սեփականատերերի» բառից հետո լրացնել «, բազմաբնակարան շենքի կառուցապատողների» բառերով, իսկ պետական, տարածքային կառավարման և տեղական ինքնակառավարման մարմինների մասով լրացումն առաջարկում ենք կատարել Օրենքի կարգավորման առարկան սահմանող 1-ին հոդվածում՝ նկատի ունենալով, որ հիմնավորման համաձայն Նախագծի ընդունման հիմնական նպատակներից մեկը բազմաբնակարան շենքերի կառավարման ոլորտում պետական, տարածքային, տեղական ինքնակառավարման մարմինների լիազորությունների սահմանումն ու տարանջատումն է: 

2. Նախագծի 3-րդ հոդվածով նախատեսվում է Օրենքի 21-րդ հոդվածը շարադրել նոր խմբագրությամբ (այսուհետ՝ Նախագծի 21-րդ հոդված), որի 1-ին մասի 4-րդ կետի համաձայն՝ Հայաստանի Հանրապետության քաղաքաշինության բնագավառի պետական կառավարման մարմնի իրավասություններից է՝ օտարերկրյա պետությունների, միջազգային կազմակերպությունների օժանդակությամբ իրականացվող՝ բնագավառի զարգացմանը նպաստող ծրագրերի իրականացման իրավական խոչընդոտների վերացմանը և սահուն ընթացքի ապահովմանն ուղղված առաջարկությունների մշակումը:

Նշված ձևակերպումը հստակեցման և խմբագրման կարիք ունի, մասնավորապես՝ ի՞նչ իրավական խոչընդոտների վերացման մասին է խոսքը, ի՞նչ կարգով են դրանք վերացվելու և ու՞մ են ներկայացվելու վերը նշված առաջարկությունները: 

3. Նախագծի 21-րդ հոդվածի 1-ին մասի 5-րդ կետի համաձայն՝ Հայաստանի Հանրապետության քաղաքաշինության բնագավառի պետական կառավարման մարմնի իրավասություններից է՝ «Քաղաքաշինության մասին» օրենքի համաձայն՝ Հայաստանի Հանրապետության կառավարության կողմից սահմանված կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգի վարումը՝ հանրապետության բազմաբնակարան շենքերի մասով: Նախագծի 21-րդ հոդվածի 2-րդ մասի 4-րդ կետով և 3-րդ մասի 1-ին կետով նույնաբովանդակ կարգավորումներ են նախատեսվում նաև մարզպետների, Երևանի քաղաքապետի և տեղական ինքնակառավարման մարմինների մասով, որոնց համաձայն՝ մարզպետների և Երևանի քաղաքապետի իրավասություններից է «Քաղաքաշինության մասին» օրենքի համաձայն՝ Հայաստանի Հանրապետության կառավարության կողմից սահմանված կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգի վարումը՝ մարզի բազմաբնակարան շենքերի մասով, իսկ տեղական ինքնակառավարման մարմինների դեպքում՝ համայնքի բազմաբնակարան շենքերի մասով:
Հարկ է նշել, որ նախատեսվող կարգավորումները նախատեսելուց անհրաժեշտ է նկատի ունենալ, որ դեռևս 2022 թվականի սեպտեմբեր ամսին հանրային քննարկման է ներկայացվել «Բնակարանային ֆոնդի տեխնիկական վիճակի վերաբերյալ տեղեկատվական համակարգ ստեղծելու կարգը հաստատելու մասին» ՀՀ կառավարության որոշման նախագիծը, որի Հավելվածի 3-րդ կետի համաձայն՝ Տեղեկատվական համակարգը վարում է Հայաստանի Հանրապետության քաղաքաշինության կոմիտեն, իսկ դրանում տեղեկատվության մուտքագրումն իրականացնում են մարզպետարանների և համայնքապետարաների, շենքերի ու շինությունների տեխնիկական վիճակի հետազննության ոլորտում լիցենզավորված անձանց, բազմաբնակարան շենքերի կառավարման մարմինների կողմից նշանակված պատասխանատուները:

Ելնելով վերոգրյալից, անհրաժեշտ է նկատի ունենալ, որ թե Նախագծի 21-րդ հոդվածում և թե վերը նշված ՀՀ կառավարության որոշման նախագծի Հավելվածի 3-րդ մասում նույնաբովանդակ դրույթներ նախատեսելու դեպքում բնակարանային ֆոնդի տեխնիկական վիճակի վերաբերյալ տեղեկատվական համակարգը վարող սուբյեկտների առումով անհրաժեշտ է ապահովել դրույթների միջև համապատասխանությունը՝ բացառելով հնարավոր հակասությունները: 

4. Նախագծի 21-րդ հոդվածի 2-րդ մասի համաձայն՝ «Բազմաբնակարան շենքի կառավարման բնագավառում տարածքային կառավարման մարմիններ են հանդիսանում Հայաստանի Հանրապետության մարզպետները, իսկ Երևան քաղաքում՝ Երևանի քաղաքապետը, որոնց իրավասություններն են`

   1) օրենքով իրենց վերապահված լիազորությունների շրջանակներում բնագավառում առկա հիմնախնդիրների լուծման ուղղությամբ մարզին առնչվող հարցերի վերաբերյալ լիազոր մարմնի քննարկմանը առաջարկությունների ներկայացումը

   2) «Բազմաբնակարան շենքի կառավարման մասին» օրենքի 31-րդ հոդվածի 1-ին մասի «բ» կետում նշված նպատակային ծրագրերի շրջանակներում տվյալ մարզի կտրվածքով նախատեսված աշխատանքների իրականացումը և այդ ծրագրերի ընթացքի վերաբերյալ տեղեկատվության տրամադրումը լիազոր մարմնին. 

   3) մարզում Կառավարության քաղաքականության իրագործման ընթացքի վերաբերյալ՝ լիազոր մարմնի կողմից կատարված հարցումների հիման վրա, տեղեկատվության տրամադրումը լիազոր մարմնին.
   4) «Քաղաքաշինության մասին» օրենքի համաձայն՝ Հայաստանի Հանրապետության կառավարության կողմից սահմանված կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգի վարումը՝ մարզի բազմաբնակարան շենքերի մասով. 

   5) օրենքով սահմանված այլ լիազորություններ:»: 
Նշված կարգավորումները խնդրահարույց են հետևյալ նկատառումներով.

1) «Տարածքային կառավարման մասին» օրենքի 10-րդ հոդվածով սահմանված է մարզպետի լիազորությունների շրջանակը՝ քաղաքաշինության բնագավառում, որոնց համաձայն բազմաբնակարան շենքի կառավարման բնագավառում մարզպետին նման լիազորություններ վերապահված չեն: Միևնույն ժամանակ, Նախագծի 21-րդ հոդվածի 1-ին կետով նախատեսվող կարգավորումը ընդհանրական է, և հստակեցման կարիք ունի, թե ի՞նչ բնագավառում և կոնկրետ ինչպիսի՞ հիմնախնդիրների լուծման ուղղությամբ մարզին առնչվող հարցերի վերաբերյալ առաջարկությունների ներկայացման մասին է խոսքը.
2) Նախագծի 21-րդ հոդվածի համաձայն՝ Բազմաբնակարան շենքի կառավարման բնագավառում տարածքային կառավարման մարմիններ են հանդիսանում (…) Երևան քաղաքում՝ Երևանի քաղաքապետը:
Այս առումով հարկ է նշել, որ Հայաստանի Հանրապետության Սահմանադրության         160-րդ հոդվածի 1-ին մասի համաձայն՝ Կառավարությունը մարզերում իր տարածքային քաղաքականությունն իրագործում է մարզպետների միջոցով, իսկ 3-րդ մասի համաձայն՝ Երևանում տարածքային կառավարման առանձնահատկությունները սահմանվում են օրենքով:

«Տարածքային կառավարման մասին» օրենքի 4-րդ հոդվածի 1-ին մասի 6-րդ կետի համաձայն՝ տարածքային կառավարման ոլորտում Կառավարության քաղաքականությունը մշակող և իրականացնող մարմինը Երևան համայնքում իրականացնում է տարածքային կառավարում, որի առանձնահատկությունները սահմանվում են «Երևան քաղաքում տեղական ինքնակառավարման մասին» օրենքով: «Երևան քաղաքում տեղական ինքնակառավարման մասին» օրենքի 9-րդ հոդվածի 1-ին և 2-րդ մասերի կարգավորումների համաձայն՝ «Տարածքային կառավարումը Երևանում իրականացնում է Հայաստանի Հանրապետության կառավարության կողմից լիազորված մարմինը: Հայաստանի Հանրապետության այլ օրենքներով, իրավական ակտերով մարզպետներին վերապահված լիազորություններն իրականացնում է Հայաստանի Հանրապետության կառավարության կողմից լիազորված մարմինն այնքանով, որքանով դրանք չեն հակասում սույն օրենքին։ Կառավարության որոշմամբ Երևանում տարածքային կառավարման որոշակի գործառույթներ կարող են փոխանցվել պետական կառավարման համակարգի այլ մարմինների։»:

Ելնելով վերոգրյալից՝ Երևանի քաղաքապետը չի կարող հանդիսանալ տարածքային կառավարման մարմին, ուստի անհրաժեշտ է խմբագրել Նախագծի 21-րդ հոդվածի վերոնշյալ դրույթը՝ նկատի ունենալով «Նորմատիվ իրավական ակտերի մասին» օրենքի          9-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտը չպետք է հակասի հավասար իրավաբանական ուժ ունեցող նորմատիվ իրավական ակտերին:

3)  Նախագծի 21-րդ հոդվածի 2-րդ մասի 5-րդ կետով նշվող «օրենքով սահմանված այլ լիազորություններ» ձևակերպումն անհրաժեշտ է վերանայել, քանի որ բազմաբնակարան շենքի կառավարման բնագավառում մարզպետների և Երևանի քաղաքապետի կոնկրետ իրավասությունները Նախագծի համաձայն նախատեսվում է սահմանել 21-րդ հոդվածի 2-րդ մասի 1-4-րդ կետերով, իսկ «Տարածքային կառավարման մասին» օրենքով և «Երևան քաղաքում տեղական ինքնակառավարման մասին» օրենքով մարզպետներին և Երևանի քաղաքապետին բազմաբնակարան շենքի կառավարման ոլորտում այլ իրավասություններ չեն սահմանվում: Նույն նկատառումը վերաբերում է նաև Նախագծի 21-րդ հոդվածի 3-րդ մասի 5-րդ կետին:

5. Նոր խմբագրությամբ շարադրվող 21-րդ հոդվածի 3-րդ մասի կարգավորումների համաձայն՝ «3. Բազմաբնակարան շենքերի կառավարման բնագավառում տեղական ինքնակառավարման մարմիններն իրականացնում են սույն մասի 1-4-րդ կետերով նախատեսված լիազորություններն, ինչպես նաև «Տեղական ինքնակառավարման մասին», «Երևան քաղաքում տեղական ինքնակառավարման մասին» օրենքներով և սույն օրենքով սահմանված այլ լիազորություններ՝

1) «Քաղաքաշինության մասին» օրենքի համաձայն՝ Հայաստանի Հանրապետության կառավարության կողմից սահմանված կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգի վարումը՝ համայնքի բազմաբնակարան շենքերի մասով. 
2) «Բազմաբնակարան շենքի կառավարման մասին» օրենքի 31-րդ հոդվածի 1-ին մասի «բ» կետում նշված նպատակային ծրագրերի շրջանակներում տվյալ համայնքի կտրվածքով նախատեսված աշխատանքների իրականացումը.

3) սույն օրենքով սահմանված դեպքերում և կարգով ընդհանուր բաժնային սեփականության կառավարումը.

4) սույն մասի 3-րդ կետում նշված՝ ընդհանուր բաժնային սեփականության կառավարման դեպքում՝ բազմաբնակարան շենքերի կառավարման բնագավառում իր անունից Հայաստանի Հանրապետության քաղաքացիական օրենսգրքով սահմանված կարգով գործարքների կնքումը,

5) օրենքով սահմանված այլ լիազորություններ:»:

Այս առումով հարկ է նշել, որ Օրենքի 17-րդ հոդվածի 5-րդ մասով արդեն իսկ սահմանված է, որ ընդհանուր բաժնային սեփականության կառավարման բնագավառում տեղական ինքնակառավարման մարմիններն իրավունք ունեն իրականացնել միայն սույն օրենքով նրանց վերապահված լիազորություններ: Իսկ Օրենքի 22-րդ հոդվածի 4-րդ մասի համաձայն՝ տեղական ինքնակառավարման մարմինը, որպես շենքի կառավարման մարմին, իրավունք ունի իրականացնելու միայն սույն հոդվածի 1-ին մասի «ա»-«է», «ժա»-«ժէ» և «ի» կետերով նախատեսված լիազորությունները:

Հաշվի առնելով վերոգրյալը և այն հանգամանքը, որ Նախագծի 21-րդ հոդվածում նշվում է՝ սույն օրենքով սահմանված այլ լիազորություններ, անհրաժեշտ է նշել, որ Նախագծի 21-րդ հոդված 3-րդ մասի 3-րդ կետի դրույթը բովանդակային առումով կրկնում է գործող Օրենքի 17-րդ հոդվածի 5-րդ մասի կարգավորումները: Նշվածից ելնելով՝ առաջարկում ենք վերանայել Նախագծի 21-րդ հոդվածի 3-րդ մասի 3-րդ կետով սահմանվող դրույթի անհրաժեշտության հարցը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթը, որի համաձայն նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:

Միաժամանակ, առաջարկում ենք Նախագծի 21-րդ հոդվածի 3-րդ մասում հստակեցնել, թե 1-4-րդ կետերով նախատեսված լիազորությունները տեղական ինքնակառավարման ո՞ր մարմինների կողմից են իրականացվելու՝ հաշվի առնելով, որ ՀՀ Սահմանադրության 181-րդ հոդվածի 1-ին մասի դրույթը, որի համաձայն՝ տեղական ինքնակառավարման մարմիններն են համայնքի ավագանին և համայնքի ղեկավարը:
6. Նախագծի 4-րդ հոդվածով նախատեսվում է Օրենքը լրացնել նոր՝ 28.1-ին հոդվածով, որով սահմանվում են նոր կառուցվող կամ կառուցված բազմաբնակարան շենքի կառուցապատողի պարտականությունները բազմաբնակարան շենքի կառավարման բնագավառում: Նշված հոդվածի 1-ին մասով նախատեսվում է, որ նոր կառուցված բազմաբնակարան շենքը շահագործման հանձնելուց հետո՝ մինչև շինության սեփականատերերի կողմից կառավարման մարմնի ընտրությունը, կառուցապատողն իրավունք ունի սույն օրենքով նախատեսված կարգով սեփականատերերի անունից ինքնուրույն ձևավորել Օրենքի 17-րդ հոդվածով նախատեսված շենքի ընդհանուր բաժնային սեփականության կառավարման մարմնի ձևերից մեկը: Այս առումով անհրաժեշտ ենք համարում նշել, որ նշված դրույթի նպատակն ըստ էության մինչև շենքը շահագործման հանձնելը կառավարման մարմնի լիազորությունների իրականացման ապահովումն է կառուցապատողի կողմից, մինչդեռ Նախագծով նախատեսված կարգավորմամբ այն կառուցապատողի հայեցողական լիազորությունն է և պարտավորություն առկա չէ, ինչի արդյունքում կառուցապատողը իր հայեցողությամբ կամ իրականացնում է նշված լիազորությունը, կամ ոչ: Ուստի, կարծում ենք նշված կարգավորումը պարտավորություն չնախատեսելով կառուցապատողի համար, ինքնին կարող է չիրականացվել, հետևաբար չի ծառայի նաև իր նպատակին: Բացի այդ, հիշյալ կարգավորումը չի համապատասխանում նաև Նախագծի 28.1-ին հոդվածի վերնագրին, քանի որ դրանով սահմանվում են կառուցապատողի պարտականությունները, իսկ 1-ին մասով կառուցապատողի համար նախատեսվում է սահմանել իրավունք: Նշված դիտարկումը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից, համաձայն որոնց՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Առաջարկում ենք նաև 28.1-ին հոդվածի 1-ին մասում «Օրենքի» բառը փոխարինել «սույն օրենքի» բառերով:
7. Նախագծի 4-րդ հոդվածով նոր խմբագրությամբ շարադրվող 28.1-ին հոդվածի  6-րդ մասի համաձայն՝ սույն հոդվածի 3-րդ, 4-րդ և 5-րդ մասերում նշված պահանջների խախտմամբ իրականացված գործարքներն անվավեր են և դրանց մասով կիրառելի են Հայաստանի Հանրապետության քաղաքացիական օրենսգրքի 303-րդ, 304-րդ և 305-րդ հոդվածներով նախատեսված անվավերության հետևանքները: Գտնում ենք, որ նշված կարգավորման անհրաժեշտությունը բացակայում է, քանի որ Հայաստանի Հանրապետության քաղաքացիական օրենսգրքի 305-րդ հոդվածով արդեն իսկ ամրագրված է, որ օրենքի կամ այլ իրավական ակտերի պահանջներին չհամապատասխանող գործարքն անվավեր է, եթե օրենքը չի սահմանում, որ նման գործարքն առոչինչ է կամ չի նախատեսում խախտման այլ հետևանքներ:
8. Նախագծի 5-րդ հոդվածի 1-ին մասով նախատեսվում է, որ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

Այս առումով հարկ ենք համարում նշել, որ վերոնշյալ դրույթն անհրաժեշտ է վերանայել՝ նախատեսելով օրենքի ուժի մեջ մտնելու ավելի ուշ ժամկետ, քանի որ Նախագծով նախատեսվում է Օրենքում սահմանել նոր իրավակարգավորումներ, որոնք պահանջում են որոշակի ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին: Մասնավորապես, Նախագծով սահմանվում են բազմաբնակարան շենքերի կառավարման բնագավառում պետական, տարածքային, տեղական ինքնակառավարման մարմինների լիազորությունները, ինչպես նաև նոր կառուցվող կամ կառուցված բազմաբնակարան շենքի կառուցապատողի համար սահմանվում են պարտականություններ, որոնք չկատարելու համար նաև նախատեսվում է սահմանել վարչական պատասխանատվություն: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթները, որոնց համաձայն՝  նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:   
9. Նախագծի 5-րդ հոդվածի 2-րդ մասով սահմանվում է, որ Սույն օրենքից բխող ենթաօրենսդրական ակտերն ընդունվում են սույն օրենքն ուժի մեջ մտնելուց հետո վեց ամսվա ընթացքում:
Տվյալ դեպքում հասկանալի չէ, թե խոսքը ի՞նչ «ենթաօրենսդրական ակտերի» մասին է, քանի որ Նախագծով և Հիմնավորմամբ չի նախատեսվում ենթաօրենսդրական նորմատիվ իրավական ակտերի ընդունում: Այս առումով, Նախագծով ենթաօրենսդրական նորմատիվ իրավական ակտերի ընդունում նախատեսելու դեպքում անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 5-րդ մասի դրույթները, որոնց համաձայն՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`

1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.

2) ենթաօրենսդրական նորմատիվ իրավական ակտի ընդունման նախատեսվող ժամկետը»:

Ելնելով վերոգրյալից, առաջարկում ենք այս առումով ևս վերանայել և լրամշակել ինչպես Նախագիծը, այնպես էլ Հիմնավորումը:

Միաժամանակ, ենթաօրենսդրական նորմատիվ իրավական ակտերի ընդունում նախատեսելու դեպքում առաջարկում ենք Նախագծի 5-րդ հոդվածը վերնագրել «Եզրափակիչ մաս և անցումային դրույթներ», իսկ չնախատեսելու դեպքում՝ «Եզրափակիչ մաս»՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 3-րդ և 4-րդ մասերով և 14-րդ հոդվածի 8-րդ մասով սահմանված դրույթները: 

10. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է Օրենսգիրքը լրացնել նոր 152.3-րդ հոդվածով, որի 1-ին և  2-րդ մասերով սահմանվում է.
«Հոդված 152.3 Նոր կառուցվող կամ կառուցված բազմաբնակարան շենքի կառուցապատողի կողմից՝ բազմաբնակարան շենքի կառավարման բնագավառում, օրենքի պահանջները խախտելը.

1. Նոր կառուցված և շահագործման հանձնված բազմաբնակարան շենքի նախագծային փաստաթղթերը կառուցապատողի կողմից՝ օրենքով սահմանված կազմով և ժամկետում բազմաբնակարան շենքի կառավարման մարմնին չփոխանցելը.

- առաջացնում է տուգանքի նշանակում կառուցապատողի նկատմամբ` սահմանված նվազագույն աշխատավարձի հինգհարյուրապատիկի չափով:

2.  Սույն հոդվածի 1-ին մասում նշված խախտումը՝ վարչական տույժի նշանակման օրվանից հետո՝ վեց ամսվա ընթացքում չվերացնելն առաջացնում է տուգանքի նշանակում՝ յուրաքանչյուր խախտման համար՝ սահմանված տուգանքի կրկնապատիկի չափով: (…)»:

Առաջարկում ենք վերը նշված հոդվածի 2-րդ մասում «վարչական տույժի նշանակման օրվանից հետո» բառերի փոխարեն կիրառել «վարչական տույժի կիրառումից հետո» բառերը՝ նկատի ունենալով, որ վարչական ակտի հասցեատերը կարող է վարչական տույժ կիրառելու մասին որոշումը ստանալ վարչական տույժ նշանակվելու օրվանից ավելի ուշ ժամկետում և օբյեկտիվորեն հնարավորություն չունենա խախտումը վերացնելու վեց ամսվա ընթացքում: Նույն դիտարկումը վերաբերում է նաև Նախագծի 2-րդ հոդվածով լրացվող 152.4-րդ հոդվածի 2-րդ մասին: 
Առաջարկում ենք նաև հստակեցնել, թե Նախագծի 152.3-րդ հոդվածի 1-ին մասում նշված արարքի համար պատասխանատվությունը նախատեսվում է կիրառել միաժամանակ բազմաբնակարան շենքի նախագծային փաստաթղթերը օրենքով սահմանված կազմով և ժամկետում չփոխանցելու դեպքում, թե՞ օրինակ երբ նշված փաստաթղթերը ներկայացվեն օրենքով սահմանված կազմով, սակայն սահմանված ժամկետից ուշ: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 16-րդ հոդվածով սահմանված շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և շաղկապը»:

Միաժամանակ, Նախագծի 152.3-րդ հոդվածով նախատեսվող տուգանքների չափերի կապակցությամբ հարկ ենք համարում անդրադառնալ հետևյալ իրավական կարգավորումներին:

Վարչական իրավախախտումների վերաբերյալ Հայաստանի Հանրապետության օրենսգիրքի 9-րդ հոդվածի համաձայն՝ «Վարչական իրավախախտում (զանցանք) է համարվում (…) մեղավոր (դիտավորյալ կամ անզգույշ) այնպիսի գործողությունը կամ անգործությունը, որի համար օրենսդրությամբ նախատեսված է վարչական պատասխանատվություն:»:
Նույն օրենսգրքի 22–րդ հոդվածի համաձայն՝ «Վարչական տույժը համարվում է պատասխանատվության միջոց և կիրառվում է, նպատակ ունենալով վարչական իրավախախտում կատարած անձին դաստիարակել (…) օրենքները պահպանելու, (…) հարգելու ոգով, ինչպես նաև կանխել ինչպես իր իսկ` իրավախախտողի, այնպես էլ ուրիշ անձանց կողմից նոր իրավախախտումների կատարումը:»:
   Օրենսգրքի մեկ այլ՝ 32-րդ հոդվածի համաձայն՝ «(…) Տույժ նշանակելիս հաշվի են առնվում կատարված իրավախախտման բնույթը, խախտողի անձը, նրա մեղքի աստիճանը, գույքային դրությունը, պատասխանատվությունը մեղմացնող և ծանրացնող հանգամանքները:»:
   Վերոգրյալ իրավական կարգավորումների համակարգային վերլուծությունից պարզ է դառնում, որ վարչական տույժի նպատակն է վարչական իրավախախտում կատարած անձին դաստիարակել օրենքները հարգելու ոգով, կանխել ինչպես իր իսկ` իրավախախտողի, այնպես էլ ուրիշ անձանց կողմից նոր իրավախախտումների կատարումը: Նշված նպատակներին հասնելու լուրջ երաշխիք է վարչական տույժ սահմանելիս և նշանակելիս արդարության և համաչափության սկզբունքների պահպանումը:

   Վարչական տույժի արդարությունը դրսևորվում է զանցանքին վարչաիրավական միջոցներով արձագանքելու պարտադիրությամբ, ինչպես նաև զանցանքի և վարչաիրավական ներգործության միջոցների (տույժի) համաչափության ապահովմամբ: Տույժն արդարացի է, եթե համաչափ է կատարված զանցանքին, ինչպես նաև բավարար տույժի նպատակներին հասնելու տեսանկյունից:

Այս առումով, անհրաժեշտ ենք համարում անդրադառնալ նաև համաչափության սահմանադրական սկզբունքին, քանզի պատասխանատվության միջոց սահ​​մանելիս օրենսդրի հայեցողական լիազորությունները սահմանափակված են Սահմանադրության            71-րդ հոդվածի 2-րդ մասով, համաձայն որի՝ օրենքով սահմանված պա​տիժը, ինչպես նաև նշանակված պատ​ժա​​տեսակն ու պատժաչափը պետք է համաչափ լի​նեն կատարված արարքին: Այդ սկզբունքի պահանջներով` վարչական իրավախախտումների հա​​մար                 նա​խա​տես​ված տուգանքների չափերը պատահական չեն ու կոչված են ծառայելու                       վար​չական տույժի նպատակների իրականացմանը: Այլ կերպ ասած, կոնկրետ արարքի               հա​մար վար​չա​կան տուգանքի չափը սահմանելիս հաշվի են առնվում այդ արարքի հանրային վտան​​գա​վո​րու​թյան աստիճանը, իրավախախտողին դաստիարակելու և այլ անձանց կողմից ևս հե​տա​գա​յում իրավախախտումների կատարումը կանխելու անհրաժեշտությունը: 

Հայաստանի Հանրապետության Սահմանադրության 78-րդ հոդվածի համաձայն` հիմնական իրավունքների և ազատությունների սահմանափակման համար ընտրված միջոցները պետք է պիտանի և անհրաժեշտ լինեն Սահմանադրությամբ սահմանված նպատակին հասնելու համար: Սահմանափակման համար ընտրված միջոցները պետք է համարժեք լինեն սահմանափակվող հիմնական իրավունքի և ազատության նշանակությանը: 
Անդրադառնալով համաչափության սկզբունքին՝ ՀՀ Սահմանադրական դատարանն իր մի շարք որոշումներում (ՍԴՈ-920, ՍԴՈ-924, ՍԴՈ-1546) արձանագրել է, որ՝
«1) համաչափության սկզբունքը բխում է Հայաստանի Հանրապետության Սահմանադրության 1-ին հոդվածից (իրավական պետության սկզբունք),

2)  ֆիզիկական և իրավաբանական անձանց պատասխանատվության տեսակների, չափերի սահմանման իր լիազորությունն իրականացնելիս օրենսդիրն ինքնուրույնաբար որոշում է օրենսդրության դրույթների բովանդակությունը, այն արարքների շրջանակը, որոնց կատարումը հանգեցնում է պատասխանատվության, ինչպես նաև սահմանում է պատասխանատվության միջոցները, տեսակներն ու չափերը…():

Օրենսդրի հայեցողությունը, սակայն, ունի իր սահմանադրական շրջանակները, և օրենսդիրն իր նշված լիազորությունն իրականացնելիս կաշկանդված է սահմանդրական սկզբունքներով:…(): Հանրային իշխանության իրականացումը նախևառաջ սահմանափակվում է իրավական պետության գաղափարից բխող՝ համաչափության ընդհանուր սկզբունքով: Համաչափության սկզբունքը պահանջում է ապահովել արդարացի հավասարակշռություն մի կողմից սահմանվող պատասխանատվության միջոցի ու չափի, իսկ մյուս կողմից՝ պատասխանատվության սահմանմամբ հետապնդվող իրավաչափ նպատակի առջև:

Այսպիսով, տուգանքի չափ նախատեսելիս Օրենսդրի հայեցողական լիազորությունները բացարձակ չեն, և սանկցիայի չափ սահմանելիս օրենսդիրը հատուկ ուշադրություն պետք է դարձնի իրավախախտման բնույթին, մասնավորապես՝ Նախագծով նախատեսվող վարչական իրավախախտումների համար պատասխանատվության չափերի սահմանման հիմքում ևս դրված է սանկցիաների համաչափության սկզբունքը: Օրենսդիրը, քննարկվող իրավախախտումների համար պատասխանատվության չափ նախատեսելիս, ելել է այն տրամաբանությունից, որ դրանք բավարար են և անհրաժեշտ հասնելու վարչական պատասխանատվության նպատակների իրականացմանը: 

 Ելնելով վերոգրյալից, առաջարկում ենք վերանայել Նախագծի 152.3-րդ հոդվածով նախատեսվող տուգանքների չափերը՝ հաշվի առնելով նաև այն հանգամանքը, որ Օրենսգրքի հարակից 152-րդ, 152.1-ին և 152.2-րդ հոդվածներով սահմանված արարքների համար, որոնք վերաբերում են բազմաբնակարան շենքի ընդհանուր բաժնային սեփականության պահպանման պարտադիր նորմերի պահանջները չկատարելուն, բազմաբնակարան շենքի կառավարման մարմինների կողմից օրենքի պահանջները խախտելուն, շենքերը և շինությունները օրենսդրությամբ սահմանված պահանջների խախտմամբ ոչ նպատակային օգտագործելուն, սահմանված են տուգանքի անհամեմատելի ցածր չափեր:

11. Նախագծի 2-րդ հոդվածով նախատեսվում է Օրենսգիրքը լրացնել նոր 152.4-րդ հոդվածով, որով վարչական պատասխանատվություն է սահմանվում համայնքի ղեկավարի կամ նրա նշանակած պատասխանատու պաշտոնատար անձի կողմից «Քաղաքաշինության մասին» օրենքի համաձայն՝ Հայաստանի Հանրապետության կառավարության կողմից սահմանված կարգով ստեղծված բնակարանային ֆոնդի տեխնիկական վիճակի վերաբերյալ տեղեկատվական համակարգը չվարելու համար:

Այս առումով անհրաժեշտ է հաշվի առնել, որ «Բազմաբնակարան շենքի կառավարման մասին» օրենքում փոփոխություն և լրացումներ կատարելու մասին» օրենքի նախագծի 3-րդ հոդվածով նոր խմբագրությամբ շարադրվող Օրենքի 21-րդ հոդվածի 1-3-րդ մասերի համաձայն՝ բնակարանային ֆոնդի տեխնիկական վիճակի վերաբերյալ տեղեկատվական համակարգի վարման պարտականությունը նախատեսվում է դնել մի քանի մարմինների վրա, որպիսի հանգամանքը, ինչպես արդեն նշվել է սույն եզրակացության 3-րդ կետում, խնդրահարույց է: Ելնելով վերոգրյալից՝ Օրենսգրքում նոր 152.4-րդ հոդվածի լրացումը նախատեսելիս անհրաժեշտ է հաշվի առնել սույն եզրակացության 3-րդ կետի դիտարկումները:

Միաժամանակ, անհասկանալի է Օրենսգրքում նոր լրացվող 152.4-րդ հոդվածի 2-րդ մասում կիրառվող «յուրաքանչյուր խախտման համար» բառերի կիրառումը, քանի որ 152.4-րդ հոդվածի 1-ին մասում նշված արարքը՝ տեղեկատվական համակարգը չվարելը, դիտարկվում է որպես մեկ խախտում, որի համար սահմանվում է մեկ պատասխանատվության միջոց: Նույն դիտողությունը վերաբերում է նաև Նախագծի 152.3-րդ հոդվածի 2-րդ մասով նախատեսվող կարգավորմանը:

12. Նախագծի 4-րդ հոդվածով նախատեսված կարգավորման համաձայն՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն օրենքի 2-րդ հոդվածի, որն ուժի մեջ է մտնում 2025 թվականի հունվարի 1-ից:
Այս առումով հարկ է նշել, որ Նախագծի 1-3-րդ հոդվածների համաձայն Վարչական իրավախախտումների վերաբերյալ օրենսգիրքը նախատեսվում է լրացնել նոր հոդվածներով, որոնցով սահմանվող իրավակարգավորումները պահանջում են որոշակի ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին: Նշվածով պայմանավորված՝ անհրաժեշտ է վերանայել «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 4-րդ հոդվածի դրույթները՝ նախատեսելով օրենքի ուժի մեջ մտնելու ավելի ուշ ժամկետ ոչ միայն նշված օրենքի 2-րդ հոդվածի, այլև մյուս հոդվածների համար ևս՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթները, որոնց համաձայն՝  նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը: 
13. Նախագծի 3-րդ հոդվածում «152.4 հոդվածի» բառերի փոխարեն անհրաժեշտ է կիրառել «152.4-րդ հոդվածի» բառերը: 
Միաժամանակ, անհրաժեշտ է նշել, որ նախագծի 3-րդ հոդվածում 152.3-րդ հոդվածի  1-ին մասը ներառված չէ, այսինքն, նախատեսված չէ, թե տվյալ դրույթով սահմանված իրավախախտումների վերաբերյալ գործերը ո՞ր մարմինն է քննելու: 
14. Հարկ ենք համարում նշել նաև, որ Արդարադատության նախարարությունն այժմ լրամշակում է Վարչական իրավախախտումների վերաբերյալ նոր օրենսգրքի նախագիծը, որի ընդհանուր մասն արդեն իսկ ներկայացվել է շահագրգիռ կողմերի համաձայնեցմանը: Շարունակվում են աշխատանքները նաև հատուկ մասը լրամշակելու և առաջիկայում ամբողջ նախագիծը շրջանառութան մեջ դնելու ուղղությամբ: Ըստ այդմ, եթե  «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով առաջարկվող կարգավորւմների ընդունումը խիստ հրատապ չէ, առաջարկում ենք այս փուլում ձեռնպահ մնալ դրանց իրականացումից՝ Վարչական իրավախախտումների վերաբերյալ նոր օրենսգրքի նախագծի շրջանակներում դրանց անդարադառնալու պայմանով:
	Ընդունվել է:
Առաջարկների հիման վրա նախագծի 1-ին հոդվածը (լրամշակված տարբերակի 2-րդ հոդված) լրամշակվել է, ինչպես նաև պետական, տարածքային կառավարման և տեղական ինքնակառավարման մարմինների մասով լրացում է կատարվել Օրենքի կարգավորման առարկան սահմանող 1-ին հոդվածում: Ըստ այդմ, նախագիծը լրացվել է նոր հոդվածով (հոդված 1), իսկ նախագծի հոդվածների համարակալումը վերանայվել է:
Ընդունվել է:
Նախարարական կոմիտեում հնչեցված առաջարկների հիման վրա նախագծի լրամշակման արդյունքում նշված կետը հանվել է:

Ընդունվել է:

Առաջարկի հիման վրա Նախագծի 3-րդ հոդվածի (լրամշակված տարբերակի 4-րդ հոդված) 1-ին մասի 5-րդ և 3-րդ մասի 1-ին կետերը խմբագրվել են, իսկ 2-րդ մասի 4-րդ կետը հանվել է:
Ընդունվել է:
Առաջարկը բովանդակային առումով ընդունվել է և դիտարկվել է ոչ միայն «Տարածքային կառավարման մասին» օրենքի 10-րդ, այլ նաև             5-րդ հոդվածի հոդվածների համատեքստում:

Ըստ այդմ, վերանայվել է մարզպետների լրազորությունների շրջանակը:
Ընդունվել է:

Առաջարկի հիման վրա նախագծի 3-րդ հոդվածով (լրամշակված տարբերակի 4-րդ հոդված) 21-րդ հոդվածի 2-րդ մասը՝ տարածքային կառավարման մարմինների մասով խմբագրվել է, ինչպես նաև համապատասխան լրացում է կատարվել հոդվածի 3-րդ մասում: 
Ընդունվել է:
Նախագծի 3-րդ հոդվածով (լրամշակված տարբերակի 4-րդ հոդված) նախատեսվող 21-րդ հոդվածի 2-րդ և 3-րդ մասերի 5-րդ կետերը հանվել են:

Մասամբ է ընդունվել:
Նախագծի 3-րդ հոդվածով (լրամշակված տարբերակի 4-րդ հոդված) նախատեսվող 21-րդ հոդված 3-րդ մասի 3-րդ կետում ըստ էության պահպանվել է գործող օրենքի 21-րդ հոդվածի             1-ին մասը և վերաբերում է այն դեպքերին՝ երբ համայնքն օրենքի ուժով ստանձնում է բազմաբնակարան շենքի կառավարումը:
Օրենքի 17-րդ հոդվածի 5-րդ մասի համաձայն՝ ընդհանուր բաժնային սեփականության կառավարման բնագավառում տեղական ինքնակառավարման մարմիններն իրավունք ունեն իրականացնել միայն սույն օրենքով նրանց վերապահված լիազորություններ, որոնք՝ բացի օրենքով սահմանված կարգով ընդհանուր բաժնային սեփականության բուն կառավարումից, ներառում են՝

· տվյալ համայնքի բազմաբնակարան շենքերի ընդհանուր բաժնային կառավարման մարմինների գրանցամատյանի վարումը (17-րդ հոդված, 9-րդ մաս), 
·  անձանց կյանքին, առողջությանը, գույքին կամ շրջակա միջավայրինվտանգի սպառնալիքի դեպքում համայնքի միջոցներով վտանգի վերացում (10-րդ հոդված, 6-րդ մաս), 
· շենքում պարտադիր նորմերի պահպանման ընդհանուր վերահսկողության իրականացում (10-րդ հոդված, 7-րդ մաս) 
· սեփականատերերի Ժողովի հրավիրում (11-րդ հոդված, 2-րդ մաս) և այլն:
Օրենքի 22-րդ հոդվածի 4-րդ մասը վերաբերում է բազմաբնակարան շենքի կառավարման մարմնի լիազորություններին և տարանջատում է, թե նշված լիազորություններից որոնք իրավունք ունի ընդունել համայնքի ղեկավարը՝ եթե շենքը կառավարվում է համայնքի կողմից:

Հետևաբար, այս դրույթների մասով բովանդակային կրկնություններ առկա չեն:

Միաժամանակ, առաջարկի համաձայն հստակեցվել է տեղական ինքնակառավարման մարմինը:

Ընդունվել է:

Նախագծի 4-րդ հոդվածով (լրամշակված տարբերակի 5-րդ հոդված) նախատեսվող 4-րդ հոդվածով առաջարկվող 28.1-ին հոդվածի 1-ին մասում կատարվել են առաջարկվող փոփոխությունները:
Ընդունվել է:

Նախագծի 4-րդ հոդվածով (լրամշակված տարբերակի 5-րդ հոդված) նախատեսվող նոր խմբագրությամբ շարադրվող 28.1-ին հոդվածի  6-րդ մասը հանվել է:
Ընդունվել է:

Նախագծի 5-րդ հոդվածի (լրամշակված տարբերակի 6-րդ հոդված) նախատեսվող 1-ին մասով նախատեսված՝ օրենքն ուժի մեջ է մտնելու ժամկետը վերանայվել է:

Ընդունվել է:

Նախագծի 5-րդ հոդվածի (լրամշակված տարբերակի 6-րդ հոդված) նախատեսվող 2-րդ մասը հանվել է, քանի որ ի սկզբանե այն նախատեսվել էր՝ որպեսզի հետագայում                    ՀՀ կառավարության որոշմամբ սահմանել բնագավառի լիազոր մարմինը, սակայն նախագծի խմբագրման արդյունքում լիազոր մարմինը սահմանվել է Նախագծով, ըստ այդմ՝ նշված մասի անհրաժեշտությունը վերացել է:

Միաժամանակ, վերանայվել է տվյալ հոդվածի վերնագիրը:

Ընդունվել է:

Նախագծի 1-ին հոդվածով լրացվող 152.3-րդ հոդվածի 2-րդ մասում կատարվել է առաջարկվող փոփոխությունը:

Ընդունվել է:

Նախագծի 1-ին հոդվածով լրացվող 152.3-րդ հոդվածի 1-ին մասում կատարվել է առաջարկվող փոփոխությունը: Մասնավորապես կիրառվել է «կամ» շաղկապը, քանի որ կառուցապատողը կարող է փաստաթղթերը փոխանցել ժամկետում, բայց ոչ նախատեսված ծավալով, կամ հակառակը և նշված պայմաններից յուրաքանչյուրի չկատարումը խնդրահարույց է՝ նախագծով հետապնդվող նպատակին հասնելու տեսանկյունից: 

Ընդունվել է:
Նախագծով նախատեսված՝ վարչական պատասխանատվության չափերը վերանայվել են, սակայն չեն նույնականացվել Վարչական իրավախախտումների վերաբերյալ ՀՀ օրենսգրքի 152-րդ, 152.1-ին և 152.2-րդ հոդվածներով նախատեսված վարչական պատասխանատվության չափերին, քանի որ դրանք իրենց բնույթով տարբեր են, բացի այդ՝ այդ հոդվածներով նախատեսված վարչական պատասխանատվության միջոցները սահմանվել են հիմնականում 10 և ավելի տարի առաջ, բավարար չեն տվյալ վարչական իրավախախտման համար պատաս-խանատվության նպատակների իրականացման համար և վերանայման կարիք ունեն: 
Ընդունվել է:
Նկատի ունենալով նախագծի տվյալ կետի մասով ուժի մեջ մտնելու համար նախատեսվող ժամկետը (2025թ.) և ՀՀ արդարադատության նախարարության եզրակացության 14-րդ կետով ներկայացված առաջարկը՝ նախագծի 2-րդ հոդվածով առաջարկվող 152.4 հոդվածը հանվել է և դրան՝ ըստ անհրաժեշտության, անդրադարձ կկատարվի Վարչական իրավախախտումների վերաբերյալ նոր օրենսգրքի մշակման շրջանակներում:

Ընդունվել է:

Նախագծի 4-րդ հոդվածը (լրամշակված տարբերակի 3-րդ հոդված) խմբագրվել է և նախատեսվել է նախագիծն ուժի մեջ մտնելու ավելի ուշ ժամկետ:

Ընդունվել է:

Խմբագրման արդյունքում նախագծի 3-րդ հոդվածը հանվել է, ինչի պարագայում առաջարկի քննարկման անհրաժեշտությունը բացակայում է: Միևնույն ժամանակ, նախագծի խմբագրված տարբերակի 2-րդ հոդվածում շտկվել է տեղ գտած վրիպումը և հղում է կատարվել նաև 152.3-րդ հոդվածի 1-ին մասին:
Ընդունվել է:

Նախագծի համաձայն նախատեսված առավել ուշ ուժի մեջ մտնող կարգավորումները հանվել են և ըստ անհրաժեշտության դրանք կդիտարկվեն և կներառվեն ՀՀ արդարադատության նախարարության կողմից մշակվելիք՝ Վարչական իրավախախտումների վերաբերյալ նոր օրենսգրքի շրջանակներում:

	7. «Կառուցապատողների հայկական ասոցիացիա» հասարակական

կազմակերպություն
	

	
	

	Նախագիծը «Կառուցապատողների հայկական ասոցիացիա» հասարակական կազմակերպության ներկայացուցիչների հետ քննարկվել է ՀՀ քաղաքաշինության կոմիտեում և արժանացել է հավանության:

Սակայն նախագիծը գրավոր կազմակերպության քննարկմանն է  ներկայացվել նաև 2023 թվականի ապրիլի 20-ի N01/13/4893-2023 գրությամբ, սակայն գրավոր առաջարկներ չեն ստացվել:
	

	 8. Հանրային քննարկում՝ e-draft.am կայքում
	

	Նախագիծը շահագրգիռ կողմերի քննարկմանն ուղարկելուն               զուգահեռ  տեղադրվել է իրավական ակտերի նախագծերի հրապարակման միասնական www.e-draft.am կայքում (հղումը՝ https://www.e-draft.am/projects/5645/about): Ամփոփաթերթը կցվում է:
	


